
Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

M ugitzen ez denak ez ditu kateak senti-
tzen». Lorea Agirrek 19. Korrikako me-
zuan jaso zuen esaldia. Urepelen lekuko
barnean sartu eta Bilbon irakurri zuen
testua. Pasa den martxoaren 8an Twitte-
rren zabaldutako irudi batean ikusi

nuen berriro esaldi bera. Tartean gehiagotan ere bai. Gus-
tuko dut oso, izan ditzakeen esanahi guztiengatik. Esal-
diaren jatorria bilatzen hasi eta egilea topatu dut: Rosa
Luxenburgo iraultzaile eta teorialari mar-
xista, jatorriz poloniarra eta judua. Ezin ai-
patu gabe utzi zein gutxi ezagutzen ditu-
gun historia egin duten emakumeak, eta
zein gutxi halako esaldi itzelen atzean dau-
den edukiak eta istorioak.

Txori bat kaiolan. Amarekin kartzelan
bizi den haurra. Santa Klarako mojak. Sare
sozialen mende dagoen nerabea. Nagike-
riagatik bidaiatzen ez duen gaztea. Guraso-
ak langabezian dituena. Futbol partidak
barrua husteko baliatzen dituen hooliga-
na. Biluztean deseroso sentitzen dena.
Egunero egunkariak esaten dizkion gezu-
rrak sinesten dituena. Ama minbiziak jota hil zaion
ameslaria. Bihar ere lanean gutxietsita sentituko den la-
guna. Deskonektatzeko Tele5 ikusten duena. Behin ere
Uzturre zapaldu ez duen hipsterra... Hamaika katek lotu
ahal gaituzte. Lotzen gaituzte.

Kateak astun eta estu sentitzen dituzte Katalunian.
Mugitu diren seinale. Azken egunotan inoiz baino ageria-
go geratu dira herdoildutako kate horiek guztiak, Espai-
niako Gobernua urriaren 1eko erreferendumaren aurka
bultzatzen ari den neurri errepresibo asaldagarriekin.
Baina agerian geratu da, guztiaren gainetik, herri bat mu-
gimenduan denean, ez dagoela geldituko duenik. Hori da
katalanek eman diguten irakaspen nagusia.

Eta zenbati entzun ote diodan bi aldeak urrunegi joan
direla, bi trenek talka egingo dutela eta ho-
nek ez duela ongi bukatuko; Kataluniaren
eta Espainiaren jarrerak maila berean ja-
rriz, herritarren borondateari demokrati-
koki bide emateko erreferenduma deitzea,
eta hori oztopatzeko «edozer» egitea, biak
zilegi balira bezala, seme-alabak borrokan
ari direnean errieta biei egin behar dien
gurasoaren neutraltasunetik. Baina, tira,
irakurtzen duguna gara. Ez dago beste
azalpenik.

Orain bi aste 30.000 lagun baino gehia-
go atera ginen kalera Kataluniako herriari
babesa adierazteko eta erantzun antide-

mokratikoak salatzeko, Gure Esku Dagok deituta. Bihar-
ko manifestazioan parte hartze altuagoa espero da, arra-
zoiek gero eta pisu gehiago dutelako, besteak beste. Era-
bakitzeko eskubidearen aldeko eragile sozial, politiko eta
sindikalek bat egin izanak ere lagunduko duelakoan nago
—egoera larri honetatik zerbait ona atera dugu, behin-
tzat. Erantzun bateratu bat—. Baina badakigu Bilboko
Autonomia kalea ez ezik, hiriko kale denak betetzeko mo-
duko erantzuna eman beharko genukeela. Gure erabaki-
tzeko eskubidea ere jokoan dagoelako. Nire galdera da ea
euskal herritarren gehiengoak ez duen katerik sentitzen,
edo, are kezkagarriagoa, kateak sentitzen baldin baditu-
gu, zergatik ez garen mugitzen.

JONE AMONARRIZ
KOMUNIKAZIO

TEKNIKARIA 

Mugitzen ez denaren kateak

Baina agerian geratu da, 
guztiaren gainetik, herri bat

mugimenduan denean, ez dagoela
geldituko duenik. Hori da katalanek

eman diguten irakaspen nagusia

Azaleko irudia: 
Ane Urkola 
Ibai Luque

URTEKO HARPIDETZA KUOTA: 80 €

SEGURA ETA
LEITZAN GUREAK
(H)ARITUKO DIRA 
Txapelketa Nagusiaren barruan Beñat Iguaranek
kantatuko du bihar Seguran eta Oihana Iguaranek etzi
Leitzan. Mikel Artola Baigorriko final-laurdenean bizi
izandako esperientziarekin gustura agertu da. 

Jon Miranda

B ertsolari Txapelketa Nagu-
siaren bigarren eta hiruga-
rren final-laurdenak joka-
tuko dira asteburuan Segu-

ran eta Leitzan. Bihar, Beñat
Iguaranen txanda izango da eta Ander
Fuentes Itturri, Felix Zubia, Jon Mar-
tin, Nerea Elustondo eta Unai Gaztelu-
mendi izango ditu kantu kide Segura-
ko Baratze pilotalekuan. «Gogoz» dago
amasarra txapelketari ekiteko eta gus-
tura agertu da bertso eskolan orain
arte egindako lanarekin. Bakarkako
ariketetan «dezente mejoratu» duela
dio Iguaranek eta biharko saioan «ez
erortzen» saiatuko dela. 

Etzi, berriz, Oihana Iguaranek kan-
tatuko du Leitzan. Aldez aurretik begi-
ratuta, final-laurden guztietatik indar-
tsuena da igandekoa, alboan izango
baititu amasarrak Agin Laburu, Iñaki
Apalategi, Julio Soto, Oihana Bartra
eta Unai Agirre. Sei bertsolaritatik
lauk Gipuzkoako finala ezaguna dute
eta Soto berriz, aurtengo Nafarroako

txapelduna da. «Sekulako saioa tokatu
zait», aitortu du Oihana Iguaranek,
«baldintza egokiak egongo dira ber-
tsotan egiteko». Horrelakoetan hazi
egiten da, gainera, Amasako bertsola-
ria. 

Artola gustura egindakoarekin
Aurreko larunbatean Baigorrin ospatu
zen Bertsolari Txapelketa Nagusiko le-
hen final-laurdenean aritu zen Mikel
Artola alegiarra. ATARIA irratiko aste
honetako (H)ari naizela irratsaioan
errepasoa eman dio saioari. Txapelke-
tan berriz kantatzeko esperantzak gal-
duta dauzkala dio Artolak eta Baigo-
rrin «tiraka» aritzearen sentsazioa
izan bazuen ere, bere bertsokera era-
kusteko aukera izan zuela uste du:
«Dramatikora jo gabe, egunerokotasu-
nean entzun eta esaten ditugun gau-
zak kantatu nahi izan nituen».

Alegiako bertsolaria ondo prestatu-
ta joan da Txapelketa Nagusira, eta ha-
siera batean egindakoarekin gustura
geratu ez arren, esperientzia «ona»
izan dela dio Artolak: «aukera polita

da bertan kantatu ahal izatea eta uste
dut ez dudala kexatzeko motiborik».

Lehen tokian kantatzea egokitu zi-
tzaion larunbatean eta horrek kalte
egin ziola iruditzen zaio. «Gu ez gaude
horrelako plaza handi batera ohituta
eta nahiz eta goizetik zentratuta nin-
doan, arratsalderako tentsioa pilatu
zitzaidan». Hala ere, bertsoak berriz
entzunda, bidean ale politak utzi zi-
tuela iruditu zaio, batez ere, zortziko
handian eta hamarreko txikian eta
baita kartzelan ere. «Ez nuen semerik
galdu nahi, semerik ez dudalako. Da-
kidan hori baino ez diot esan nahi pu-
blikoari eta egunerokoan guztioi ger-
tatu izan zaigun gai bat hautatu nuen
kanturako. Gero ez dakidana da ondo
esplikatu nuen edo ez». 

Segura eta Leitzako saioak igaro on-
doren, bide erdia egina izango du Ber-
tsolari Txapelketa Nagusiko lehen fa-
seak. Puntuazioak nola geratzen diren
jakiterakoan, eskualdeko hiru bertso-
lariek finalaurrekoetarako bidea zen-
bateraino zabalik edo trabatuta izango
duten ikusi ahal izango da.

TOLOSALDEA
BTN17

www.ataria.eus . 107.6 fm 
2017ko irailaren 29a

FINAL-LAURDENAK

IRAILAK 30, LARUNBATA
17:00. SEGURA. Baratze pilotalekuan.
Ander Fuentes Itturri, Beñat Iguaran,
Felix Zubia, Jon Martin, Nerea Elustondo
eta Unai Gaztelumendi.
URRIAK 1, IGANDEA
17:00. LEITZA. Udal kiroldegian. Agin
Laburu, Iñaki Apalategi, Julio Soto,
Oihana Bartra, Oihana Iguaran, Unai
Agirre.

*Urriaren 2tik aurrera, finalaurreko eta
finalerako sarrerak salgai,
www.bertsosarrerak.euswebgunean.

ZIZURKILGO AZOKA BEREZIA
URRIAK 1, IGANDEA
11:00. Azokaren irekiera. 
11:30. 2006-2009 urte bitartean jaio
direnentzat deialdia, bizikleta eta
kaskoa eramateko Lartingo zelaira eta
Danena Txirrindulari Taldea ezaguteko
aukera izango da.
11:30 - 13:30. Haurrentzat jostailu eta
buztin tailerrak. 
12:00. Haur txikienentzat puzgarriak.
14:30. Bazkari herrikoia Zimiterioan.
Txartelak salgai Iriarte eta Egarri
tabernetan. Prezioa 15 euro.. 
16:30 - 18:30. Haurrentzat tailerrak:
eskultura kooperatiboa, kandela eta
baratze tailerrak.
16:30. Haurrentzat poniak azokan
zehar eta puzgarriak. 
18:30. Euskadiko lasto altxatze
txapelketa eta herri kirol erakustaldia.

107.6 fm . www.ataria.eus 
2017ko irailaren 29a

ZIZURKIL
EKONOMIA

Bigarren hamarkadara iritsiko da
igandean Zizurkilgo Azoka Berezia

Jon Miranda

U rte asko igaro diren arren, urteen
joanak ez die, «ez nekerik, ezta

asperturik sortu» Zizurkilgo Azoka Be-
reziaren antolatzaileei. Udalak eta Zi-
zurkil Goiko festa batzordeak elkarre-
kin jarduten dute azoka prestatzen eta
Maite Amenabar alkateordeak aipatu
duenez, «talde sendo bat izateak zere-
sana du festaren arrakastan; gauzak
guztiak ondo ateratzeko boluntarioen
lana ezinbestekoa da».

Berritzeko eta hobetzeko grinak bi-
zirik jarraitzen duela adierazi du Ame-
nabarrek, eta aurten, nobedade gisa,
ikusleak partaide bihurtu nahi dituz-
te. Goizean, esaterako, jostailu eta
buztin tailerrak egongo dira azokan
postua jarriko duten Kromosoma tai-
lerraren eta Rafa Aranaren eskutik.
Arratsaldean, berriz, eskultura koope-
ratiboa, kandela eta baratze tailerrak
eskainiko dituzte Bilboko Acces Cul-
tura elkarteko kideek, besteak beste.
«Eurek egindako produktuak eskue-
tan dituztela joan ahal izango dira

Teodoro Hernandorena kalean
23 nekazari postu egongo dira
ikusgai eta 19 artisau postu,
berriz, Intxaur pilotalekuan

etxeko txikienak, egun batez artista
eta nekazari bihurtuta», esan du alka-
teordeak.

Tailerrez gain, puzgarriak egongo
dira etxeko txikienentzat goiz eta arra-
tsalde. Horrez gain, Zizurkilgo Dane-
na txirrindulari eskolak jarduerak an-
tolatu ditu 2006 eta 2009 urteen arte-
an jaiotako umeentzat, Lartingo
zelaietan. Arratsaldean, poney-etan
ibiltzeko aukera ere izango dute ume-
ek. Gainera, herriko San Millan eta Pe-
dro Mari Otaño ikastetxeetakoek eta
guraso elkarteek postua jarriko dute
Intxaur frontoian eta Tolosaldeko Tu-
rismo Bulegoak ere ipiniko du berea,
eskualdeko parajeen berri emateko.

Baserritar eta artisau postuak
Azoka Bereziaren helburua, ordea, ba-
serritar eta artisauek egiten duten lana
erakustea da. Teodoro Hernandorena
kalean 23 janari postu jarriko dira eta
sei herrikoak izango dira. Nekazari eli-
kagaiak eramango dituzte herriko Jo-
sefa Imazek, Nerea Asurmendik eta
Loidi baserrikoek. Menditarteko etxe-
ko produktuak ere salgai izango dira
eta Garazi loradendak izango du bere
txokoa azoka berezian. Artisau pos-
tuak 19 izango dira eta Zizurkil bertako
Sagario Jauregiberri, Juani Alkorta,

Atzo eguerdian aurkeztu zuten Zizurkilgo azoka berezia udal ordezkari eta teknikariek. J.M.

Luixi Goikoetxea eta Dario Artetaren
lanak erakutsiko dira. 

Azoka zabalik izango da 11:00etatik
14:30era eta 16:30etik 19:30era. Eguer-
dian, herri bazkaria izango da eta az-
ken urteetako bide beretik antolatu
dute Aitor Sarasua Nekazaritza zine-
gotziak aipatu duenez, «salda, bertako
postuetako hestebetea, bertako baraz-
kiekin egindako paella erraldoia, Ma-
halako jogurta, kafea eta txupitoa
izango dira menuan». Ohi bezala Zi-
miterioan eskainiko da eta bertara joa-
teko txartelak 15 euroan dira salgai
Iriarte eta Egarri tabernetan. 

Bestalde, arratsaldeko 18:30ean,
Euskadiko Lasto Altxatze Txapelketa
jokatuko da eta ondoren, herri kirol
erakustaldia izango da herriko aizko-
larien eskutik: Joseba eta Unai Otaegi,
Jon Irazu eta Alazne Etxaburua ariko
dira saioa eskaintzen.

Joan etorriak erraztu eta mugikor-
tasun arazoak ekiditeko, aurten ere
doako autobus zerbitzua jarriko dute.
Bulandegiko errotondatik eta Zubiau-
rretxoko bidegurutzetik irtengo dira
10:45etik aurrera; behera jaisteko az-
ken autobusa, 20:30ean aterako da.
«Autobusa erabiltzeko gonbita zabal-
du nahi dugu, guztiontzat hobea izan-
go baita», esan du Sarasuak.

06 Afari batetik
hasitakoa Erromeri
Eguna bilakatu da 

Imanol Garcia Landa

H iru hilabetez behin elkartzen gi-
nen afarietan eta pentsatu ge-

nuen herri mailan egun bat antola-
tzea», esan du Orendainen bizi den Ai-
tziber Goikoetxea gazteluarrak,
Erromeri Eguna egitearena nola sortu
zen azaltzeko. «Herria bizitu eta jen-
dea animatzea da helburua».

Irma Karrera trikitilari tolosarrak
klaseak ematen ditu Orendainen eta
Abaltzisketan. Adin guztietako jendea
izaten du, eta hasiera batean afari bat
egin zuten helduen artean. «Afaldu
ondoren pieza batzuk jo genituen, eta
pentsatu genuen hurrengo batean

Trikitiek eta panderoek hartuko
dute bihar Orendain; eguerditik
hasita Erromeri Eguna
ospatuko dute estreinakoz

haurrek ere parte hartzea eta nola ate-
ratzen zen ikustea», esan du Karrerak.
«Asmoa klasean bakarka aritzetik gero
nola moldatzen garen elkarrekin ikus-
tea da. Beste pare bat afari egin geni-
tuen, eta hortik sortu da prestatzen ari
garen Erromeri Egunaren ideia». 

Orendain trikitilariek hartuko dute
bihar, eguerditik hasita. 12:00ak alde-
ra hasiko da, triki-bertso pintxo poteo-
arekin. «Kalejira moduko bat egingo
dugu, tartean bertsolarien parte har-
tzearekin, eta pintxoak eta edariak
izango dira animatzen diren guztien-
tzako», esan du Karrerak. Ondoren
izango da bazkaria, 14:00ak aldera,
frontoian. Ehun pertsona inguru el-
kartuko direla espero dute antolatzai-
leek. Bazkalostean, kantu zaharren
txanda izango da, eta horren ondoren
iritsiko da erromeria. Bazkarira ez do-
ana ere erromeriara joatera gonbida-

tuta dagoela azaldu dute antolatzaile-
ek. 

Taula gainean multzoka ariko dira
abestiak jotzen, parte hartuko duten
guztiak batera aritzeko asko direlako.
«Haurrak, 13-17 urte bitartekoak eta 20
urtetik gorakoak ariko dira», esan du
Karrerak. Orendain, Abaltzisketa, Ale-
gia, Bedaio eta Amezketako parte har-
tzaileak izango dira oholtza gainean.
Karreraren ikasleez gain, Loatzo musi-
ka eskolakoak zein Kristina Solanoren
ikasleak ariko dira. Karrerak azaldu
duenez, «Orendain eta inguruko he-
rrietako musika ikasleei zabaldu diegu
deialdia, eta entseguetan batera aritu
gara, eta gustura gaude nola ateratzen
ari diren ikusita». Goikoetxeak gaine-
ratu duenez, «jotzen ditugun piezak
dantzatuko dituzten jendea ere behar
dugu. Herria mugitzea da gure asmoa,
taula gainean egongo garenez gain,
erromerian izango direnek ere parte
hartzea». Helburu garbia dute antola-
tzaileek: «Gure artean festa polita egin
eta ondo pasatzea».

Erromeri Egunean parte hartuko duten musikarietako batzuk, Orendaingo udaletxeko areto nagusian. I.G.L.

ORENDAIN
KULTURA

www.ataria.eus . 107.6 fm
2017ko irailaren 29a

BIDEOA
Ikusi Erromeri Egunean ariko diren
zenbait musikariren entsegua:
www.ataria.eus

TOLOSA
GIZARTEA

Sutarri taldekoen emanaldia, iaz. IRATI SAIZAR

EGITARAUA

IRAILAK 29, GAUR
20:00. Txupinazoa. Ondoren, meza
nagusia.
21:00. Herri afaria. Ondoren,
Santuipekoak eta Ezkide Oteiza eta
Unai Urretabizkaiaren musika jaialdia.

IRAILAK 30, BIHAR
18:00. Toka txapelketa.
21:00. Zahagi ardoa.
23:00. Bingo jokoa.
Ondoren. Izer eta Alabier trikitilariak.

URRIAK 1, ETZI
11:30. Meza nagusia.
12:30. Alegiako Sutarri dantza
taldearen emanaldia.
14:00. Herri bazkaria.
18:00. Herri kirolak. Aizkolariak: Asier
Pellejero eta Luis Txapartegi. Harri -
jasotzailea: Joseba Esnaola.
Egunean zehar: Ansorregi eta
Larrañaga trikitilariak.

Aldabara biltzeko aitzakia 

Imanol Garcia Landa

San Migel egunarekin batera hasi-
ko dituzte gaur Aldabako jaiak, eta

hiru egunez luzatuko dira. Intxur auzo
elkartean zortzi laguneko lan taldea
dago, auzoko dinamika eramaten, eta
horren barruan kokatzen da festa ba-
tzordea ere. «Denon artean lanak ba-
natuta, ondo antolatzen gara», esan
du bertako kidea den Joxe Ramon
Emanaldek. 

Arratsaldean botako dute txupina-
zoa, auzotarren artean urtero txanda-
tuz egiten dutena. Meza ere izango da
eta ondoren afaria egingo dute fron-
toian.  «Tolosako Udalak utzitako pa-
rrillak erabiliko ditugu eta saiheskia
prestatuko dugu plater nagusi mo-
duan», esan du Emanaldek. «Fron-
toian elkartuko gara 60 lagun inguru.
Eguraldiaren beldurrez egoten ginen
lehen, baina orain ez gaude hain kez-
katuta, orain bi urte toldoa jarri genue-
lako frontoian, eta eguraldi txarra
bada horrek babesa ematen digu».
Musika jarriko dutenen artean Ugane-
koak ere izango dira, auzokoak beraz,
besteak beste Santuipekoen eta Unai
Urretabizkaiaren parte hartzearekin. 

Bihar zahagi ardoaren txanda izan-
go da. Aurreko urtean 140 pertsona el-
kartu ziren eta aurtengoan ere espero
dute hainbeste izatea. «Sagardoa eta

Hiru egunez festa giroa
nagusituko da Aldaba auzoan,
gaurtik igandera bitarte 
San Migel jaiak ospatuz

ardoa jartzen du festa batzordeak eta
bakoitzak bere afaria ekartzen du»,
esan du Emanaldek. «Herrikoa izan
eta nahiz eta herrian ez bizi, jendeak
festetan aprobetxatzen du etortzeko
eta parte hartzeko. Eta eskertzen dugu
jendea etortzea; kontuak berritzen di-
tugu eta giro onean izaten gara». Au-
rretik toka txapelketa izango da, eta
afaria eta gero bingo jokoa egingo
dute, aurten hirugarren urtez. «Jen-
dea dantzan hasi aurretik, kafea eta
kopa hartuz bingo jokoa egiten dugu».
Trikitilariek girotuko dute biharko
gaua.

Igandean, besteak beste, Sutarri
dantza taldearen emanaldia izango
da. «Auzoko neskak Sutarrin daude
eta saioa antolatzen dugu. Aurreko ur-

tean arrakastatsua izan zen eta aurten
errepikatzea pentsatu dugu», esan du
Emanaldek. Egun horretan bazkaria
cateringbaten bitartez egiten dute, eta
arratsaldean, ohi izaten den moduan,
herri kirolen emanaldia ikusi ahalko
da. Trikitilariek girotuko dute goiza
zein arratsaldea. Azken egun horretan
beste urteetan egin izan den txirrindu-
lari igoera aurten ez da egingo. «Atse-
dena ematea pentsatu dugu», esan du
Emanaldek. «Ea datorren urtean inda-
rrez heltzen diogun».

Urriaren 5ean
hasiko da berriz
ere, Ibarra
Martxan 

Belaunaldien arteko topaketa
egingo dute ekimenari hasiera
emateko; 11:00etan elkartuko
dira Emeterio Arresen

Erredakzioa

Aurreko urteetan izandako arra-
kasta ikusita, ikasturte honetan

ere, Ibarra Martxan ekimena abiarazi-
ko dute. Urriaren 5ean 11:00etan el-
kartuko dira Emeterio Arreseko pilo-
talekuan ekimena abiarazteko, eta be-
launaldien arteko topaketa egiteko
asmoa dute. Horiek horrela, Uzturpe
ikastolako 2 urtekoen eraikina gertu
dagoenez, ikasle eta irakasleak gertu-
ratuko dira eta Bizi Nahi erretirodu-
nen elkarteko jaiak egun horretan ha-
siko direnez, elkarteko kideek egingo
diete harrera Ibarra Martxaneko era-
biltzaileei eta hamaiketakoa ere eskai-
niko diete. 

Eragile eta norbanakoak
Ostegunero bilduko dira ibilbide osa-
suntsua egiteko eta orain arte bezala,
erizain baten laguntza izango dute.
Era berean, aurten hainbat ikastaro
egingo dituzte. Batetik, lehen lagun-
tzen ikastaro bat egingo dute, bestetik
adinekoei zuzendutako bide segurta-
sunari buruzkoa egingo dute eta buka-
tzeko San Inazio auzoan dauden arike-
tak egiteko aparatuetan ere egingo
dute saio bat. «Bestalde, abestea Ibarra
Martxanen asko gustatzen zaienez,
eta jada ohitura bihurtu denez, kantuz
osatutako liburuxka bat egitea aurrei-
kusi dute», azaldu du Ibarrako Udalak.

Ibarra Martxan ekimenean norba-
nakoek hartzen dute parte eta baita
herriko hainbat eragilek ere; Uzturpe
ikastola, merkatarien elkartea, Bizi
Nahi elkartea, Garagune, Ilargi, parro-
kiako gaixoen pastorala eta osasun
etxea. «Antolakuntza lanetan osasun
etxekoen laguntza garrantzitsua azpi-
marratzekoa da beti», esan du udalak. 

Ibarra Martxan ekimenak parte har-
tzea, osasuna eta kaleko harremanak
bultzatzea du helburu.

Marce Tenaren ikasleen
erakusketa, kultur etxean 

Rebeka Calvo

Seigarren aldiz jarri ditu Marce
Tena margolari ibartarrak bere

ikasleek egindako lanak kultur etxean.
Pasa den ikasturtean zehar egindako
lana erakusteko asmoz, prestatzen du
urtero, erakusketa. Aurten 5 eta 12 urte
artekoen lanak jarri ditu eta hainbat
teknika erabiliz egindako koadroez
gain, eskulan ugari ikusi daitezke. 

Marce Tenaren ikasleek urtero gai
bat lantzen dute eta horren inguruko
eskulanak egiten dituzte. Pasa den

5 eta 12 urte arteko haur eta
gazteen lanak bildu ditu; aurten
planetak landu eta hainbat
eskulan egin dituzte  

ikasturtean planetak gaia landu zuten
eta horrekin zerikusia duten askotari-
ko lanak egin zituzten. Ikasturtearen
lehen zatian txartel didaktikoak egin
ohi dituzte, «teknikak, koloreak, lan
egiteko erak... ikasten joateko», esan
du Tenak. Eta gero hasten dira eskula-
nak eta koadroak egiten. 

Behin erakusketa jarrita, ikasturte
berriari ekin ohi dio margolariak eta
aurten ere horrela izango da. Izen
ematea zabaldu du jada. 5 eta 17 urte
artekoei zuzendutako eskolak eskain-
tzen ditu batetik, eta helduena, beste-
tik. Astean behin izaten dira saioak,
ordu eta erdi edota bi ordukoak. Infor-
mazio gehiagorako edo izena emateko
647 96 19 15 telefono zenbakira deitu
behar da. 

'Dantza'-k irabazi du
Glocal in Progress saria 

ERREDAKZIOA

G local in Progress saria hizkuntza
ez-hegemonikoetan filmatutako

Europako filmei zuzenduta dago eta
bertan, postprodukzio-fasean dauden
hiru film luze egon dira lehian. Euska-

Koldobika Jauregi alkizarra da
filmaren atrezzo eta jantzien
arduraduna; filmak saileko
Industria saria ere irabazi du

raz gain, eslovenieraz eta errumanie-
raz egindako lanek hartu dute parte.
Telmo Esnalek zuzendu du Dantza fil-
ma eta Alkizako Koldobika Jauregi
sortzailea izan da atrezzo eta jantzien
arduraduna. Alkizarraren lehen lana
da zinema munduan. Duela bospasei
urte hasi ziren Telmo Esnal eta biak
proiektuari forma ematen. Jauregik
esan duenez, Dantza ez da dokumen-
tal bat, «bizitzaren ziklo bat kontatzen
da bertan».

TOLOSALDEA
GIZARTEA

www.ataria.eus . 107.6 fm
2017ko irailaren 29a

Erakusketan ikusi daitezkeen lanetako batzuk. ATARIA

EKITALDIA EGIN DUTE GUDARI EGUNA DELA ETA
Herri zahar batek bide berritik ekingo dio ametsari lelopean ospatu zuten herenegun,
Tolosaldea mailako Gudari Eguneko ekitaldia. Erregimen frankistak 1975eko irailaren
27an erail zituen Bartzelonan eta Burgosen Juan Paredes Manot Txiki eta Angel Otaegi
Etxeberria etakideak, Madrilen eraildako FRAP-eko hiru militanterekin batera. Geroztik
irailaren 27an ospatzen du ezker abertzaleak Gudari Eguna.  ATARIA

Amezketako
pilotalekuaren
berriztatzea
onartu dute

Harmailak maila berean jarriko
dituzte eta eserleku egoki eta
erosoak jarri, eta irisgarritasuna
hobetuko dute, besteak beste

Erredakzioa

Amezketako Larrunarri pilotalekua
1989. urtean inauguratu zuten.

Egitura ondo dago, baina araudia alda-
tzen joan da eta eraikinak egokitzape-
nak behar ditu. Hori dela eta, erabaki
du udalak berriztapena egitea. Pasa
den irailaren 14ko ohiko osoko bilku-
ran onartu zuten proiektua. Pilotale-
kua indarrean dagoen araudira egoki-
tzeaz gain, beste hainbat lan egingo di-
tuzte bertan: harmailak maila berean
jarriko dituzte, eserleku egoki eta ero-
soak jarriko dituzte, irisgarritasuna ho-
betuko dute, kirol ekitaldi edo bestela-
ko ekintzak egiten direnerako berogai-
lu sistema jarriko dute, plaza aldera
dauden saretak edo pertsianak kendu
eta kanpoaldea bereizteko beirate luze
bat jarriko dute eta azkenik, pilotaleku
guztia pintatuko dute. 

Lanak azaroaren 15etik aurrera hasi
nahi dituzte eta 10 aste beharko dituz-
tela aurreikusi dute eta ondorioz, aste
batzuetan ezingo da ez frontoia ezta
gaztelekua ere erabili. Lanen aurre-
kontua 381.421 eurokoa da eta 113.134
euroko diru laguntza jaso du udalak.

Datorren astean hasiko
dira dantza ikastaroak 

ERREDAKZIOA

U rriaren 2ko astean hasiko ditu
Otsolar dantza taldeak ikastaro-

ak. 2011, 2012 eta 2013 urteetan jaiota-
koen euskal dantza ikastaroa astelehe-

Lizartzako Otsolar taldeak 
lau ikastaro antolatu ditu: bi
euskal dantza ikastaro, plaza
dantzak eta inauteri dantzak

netan izango da, 18:00etatik 19:00eta-
ra, eta 2010 urtean jaiotakoena aldiz,
asteazkenetan, 17:30etik 19:30era. Hel-
duen plaza dantzak ikasteko saioak be-
rriz, asteazkenetan izango dira,
20:30etik 21:30era. Lizartzako inauteri
dantzak ere ikasi ahal izango dira.
2009 urtean edo lehenago jaiotakoek
hartu dezakete parte ostegunetako es-
koletan, 16:30etik 17:30era. Izena ema-
teko deitu 685 765 477 telefonora.

107.6 fm . www.ataria.eus 
2017ko irailaren 29a

TOLOSALDEA
GIZARTEA

Leku finko bat eskatzen dute 

Asier Imaz

Tolobolei Kirol Elkarteko kideak
eta hainbat herritar Tolosako

udaletxearen aurrean elkartu ziren
herenegun. Boleibola lantzeko lekurik
gabe geratzeko zorian daudela esan
zuten, eta leku finko baten beharra al-
darrikatzen diote udalari: «Egun, Fe-
rialekuan kokatzen da erabiltzen du-
gun kantxa. Zer hobetua badagoen
arren, baldintza duinetan jokatzeko
aukera ematen du. Udaletik azaroaren
1ean lekua utzi behar dugula jakinara-
zi digute; inongo alternatibarik eman
gabe. Ez da lehen aldia lekuz aldatu
behar izan dugula. Iaz, egoera berean
egon ginen. Ferialekuan hasi eta Usa-
balgo pabilioi batera aldatu behar izan
genuen. Tolosan boleibola sustatzen
jarraitu ahal izateko, eta egun kirol ho-
nek herrian dituen jarraitzaileen be-
harrak asebete ahal izateko, behin be-
tiko lekua izatea eskatzen diogu uda-
lari».  

Udala eta Toloboleiren artean mo-

Larunbatean Tolosan kalejira
egingo dute; laranjaz jantzita
joatea eskatu dute

mentuko adostasunak egon direla
esan dute kirol elkartetik: «Beharren
arabera joan gara eskakizunak egiten.
Iaz egoera berean ginen. Aurten aben-

dura arte genuen hitzartuta, baina
data hori azaroaren 1era aurreratu
dute. Horrekin batera, ez digute beste
alternatibarik jarri mahai gainean, iaz
egin zuten bezala. Benetako mugi-
mendu bat ikusten baldin bazen,
erantzungo zutela esana zuten. Pren-
tsaurreko honetan mugimendu ho-
rren adibide bat ikus daiteke. Guk uste
dugu mugimendu honi erantzun bat
eman behar zaiola».   

Tolosako Udalarekin astelehenean
elkartuko dira Toloboleiko kideak. Al-
ternatibarik ez balego, martxan diren
ikastaroak bertan behera utzi beharre-
an izango direla azaldu dute.

Tolobolei Kirol Klubeko kide zein hainbat herritarrek prentsaurrekoa eskaini zuten asteazkenean. A. IMAZ

@TolosaldeakirolKirolak

DATUAK
Bazkideak: Tolobolei Kirol Kluba duela 2
urte sortu zuten. Denbora horretan 120
bazkide lortu dituzte.
Udako Txapelketa: Tolosaldeko 200
jokalari eta 3.000 ikusle baino gehiago.
Tolosako 30 taberna baino gehiagoren
parte hartzea.  
Udazkeneko Liga: 160 jokalari. 
Ikastaroak: 6-14 urte bitarteko 30
gazte. Helduentzako ikastaroan 65
parte hartzaile. 
Elkarlana: Laskorain Ikastola eta Eskola
Kirolarekin batera antolatutako
ikastaroak. Horrez gain, Donostiako
Bera Berarekin sortutako harremanak. 
Kontuan hartzekoa: Estatu mailako
neguko bolei zirkuiturako baliagarria
den txapelketa antolatzeko aukera. 

DEIALDIAK
Balkoietan: Toloboleiren eskaerekin
bat egin nahi duenak, etxeko balkoian
laranja koloreko oihala zintzilika dezake. 
Kalejira: Larunbatean, irailaren 30ean,
leku finko baten aldeko kalerajira egingo
dute. 11:00etan aterako dira Tolosako
Ferialekutik, eta Alde Zaharreko
kaleetan barrena ibiliko dira. Kamiseta
laranjarekin azaltzea eskatu dute.  

«Ferialekua azaroaren 1ean
utzi behar dugula esan digute
udaletik; iaz ez bezala, inongo
alternatibarik eman gabe» 

«Benetako mugimendu 
bat ikusten baldin bazen,
erantzun bat emango 
zutela esan zuten»

OSTIRALA
IRAILAK 29

ALEGIA
ELORRI PILOTALEKUA
18:30. Esku pilota. Intxurreko kadete eta
nagusien lau partida. Azkena, Behar
Zanako bikotearen aurkakoa.  

AMASA-VILLABONA
BEARZANA PILOTALEKUA
19:15. Esku pilota. Behar Zanako bikote
nagusia, bigarren mailan, Eple 2ren aurka.  

ANOETA
ALKARTASUNA PILOTALEKUA
19:00. Gomazko paleta. Hirugarren mailako
nagusien partida: Kuku 1 vs. Urnieta 2.
20:00. Gomazko paleta. Kuku 2 vs. Orio eta
Su Berri vs. Intxurre.  

ASTEASU
USARRABI PILOTALEKUA
20:00. Esku pilota. Bigarren mailako
nagusiak: Atzapar vs. Gazteleku. 

IKAZTEGIETA
19:00. Gomazko paleta. Hirugarren mailako
nagusiak: Atxurbide vs. Lagunak 1. 

LIZARTZA
AZTINONDO PILOTALEKUA
19:15. Esku pilota. Tolosa Aurrerako
pilotarien hiru partida; jubenilak eta
kadeteak. 

TOLOSA
BEOTIBAR PILOTALEKUA
19:30. Esku pilota. Bigarren mailako Tolosa
Aurrerako kadeteen hiru partida. Azkena,
Behar Zanakoen aurka. 

LARUNBATA
IRAILAK 30

ALEGIA
ELORRI FUTBOL ZELAIA
16:00. Futbola. Lehen mailako jubenilak:
Intxurre vs. Danena.  

AMASA-VILLABONA
II. BEHAR ZANA UDAZKEN BOLA
TXAPELKETA
Goizean. Final laurdenak. 
Arratsaldean. Finalerdiak eta finala.

BEARZANA PILOTALEKUA
12:30. Esku pilota. Behar Zanako kadeteak.

ARRATZAIN FUTBOL ZELAIA
12:00. Futbola. Infantil txikiak: Billabona
FKE vs. Tolosa CF.
16:30. Futbola. Lehen mailako jubenilak:
Billabona FKE vs. Ordizia.

ANOETA
ALKARTASUNA PILOTALEKUA
13:00. Gomazko paleta. Su Berri vs.
Hernani. Nagusiak.

IKAZTEGIETA
11:30. Esku pilota eta gomazko paleta.
Intxurrekoen bi partida. 

TOLOSA
BEOTIBAR PILOTALEKUA
10:00. Esku pilota. Tolosa Aurrerako nagusi
eta jubenilen hiru partida.  

IGANDEA
URRIAK 1

AMASA-
VILLABONA
ARRATZAIN
FUTBOL ZELAIA
16:30. Futbola.
Kadeteen ohorezko
maila. Billabona FKE vs.
Antigua Luberri. 

TOLOSA
BEOTIBAR
PILOTALEKUA
11:00. Esku pilota.
Tolosa Aurrera vs. Orio. 

@TolosaldeakirolKirol Agenda
TALDE
NAGUSIAK
LAUBURU IBARRA
Zierbena
Areto futbola. Bigarren B Maila. Irailaren
30ean, larunbatean, 18:30ean, Ibarrako
Belabieta kiroldegian.
TOLOSA CF
Añorga
Futbola. Euskal Liga. Irailaren 30ean,
larunbatean, Tolosako Berazubi futbol
zelaian, 16:30ean. 
Oiartzun
TOLOSA CF
Futbola. Erregional Ohorezko Maila.
Irailak 30, larunbata, 16:30ean,
Oiartzungo Karla Lekuona futbol zelaian. 
TOLOSA CF ESKUBALOIA
Egia
Eskubaloia. Lehen Maila Nazionala.
Irailaren 30ean, larunbatean, Tolosako
Usabal Kiroldegian, 18:00etan.
TAKE SASKIBALOI TALDEA
Denboraldia urriaren 8an hasiko dute.

12 Martxan berriro 
Eskualdera iristen diren jatorri atzerritarreko pertsonei
zuzendutako saioak dira eskaintzen direnak

Ongi etorri gazteak

Tolosaldera iritsi berri diren haur
eta gazteei harrera ona egiteko
martxan jarri zen eskolaz kanpoko
gunea berriro hasiko da urrian To-
losako kultur etxean eta Villabona-
ko gazte lekuan. Azken bi urteetan
Tolosaldeko herri edo ikastetxe ba-
tera iritsi diren 6-16 urte bitarteko
haur eta gazteek astean egun bate-
an elkarren artean jolas egiteko eta
beste haur eta gazte batzuk ezagu-
tzeko aukera izango dute.

Helburua jardueren bitartez,
gazteek elkarrekin ongi pasatzea li-
tzateke eta era berean,  bere norta-
suna errespetatu eta euskal kultu-
rara gerturatzea. Bertan, Euskara
hizkuntza bizia dela, hitz egitea ga-
rrantzizkoa, komunikaziorako eta
gizarte-harremanetarako tresna
dela agertuko da.

Hitzordua: Tolosako Gazte Topa-
gunean (kultur etxea) urriaren
10ean hasita astero. 8-12 urteko
haurrak: asteartetan 17:30-19:30;
13-16 urteko gazteak: asteazkene-
tan 17:30-19:30.

Villabonan Gazte lekuan urriak
9an hasita astelehenero. 6-9 urteko
haurrak astelehenetan: 17:15-19:15.

NOLA LORTU ESPAINIAR NAZIONALITATEA? 
URRIAK 2,  18:00. TOLOSAKO KULTUR ETXEA
Abokatu batek erantzungo dizkie nazionalitatea lortzeko bete behar diren irizpideak eta  azken denboran egon diren aldaketak
(azterketak, online aurkeztu beharra, etab.).

GURETZAKO, JATORRI EZBERDINETAKO EMAKUMEENTZAT
Harrera eta bizitzarako gaitasunak ikasteko gunea da. Aisi denbora, entzun, sareak sortu, zalantzak argitu, tea hartu, filmeak ikusi
eta guk nahi duguna guretzat sortutako leku batean. Bakarrik sentitzen zara? Lagunen batek parte hartu nahiko luke? Zailtasunak
dituzu ingurune berrira egokitzeko? Elkarbanatzeko espazio bat behar duzu? Anima zaitez Guretzako parte hartzera.
NOIZ ETA NON?
ALEGIA: Kultur etxean, hileko hirugarren astelehenetan 15:00-17:00. Hurrengo bilera urriak 16.
ANOETA: Hospel kaleko udal lokala, hileko lehen astelehenetan 15:00-17:00. Hurrengo bilera urriak 2. 
VILLABONA: Udaletxean,  2  eta  4. asteetan, 17:00-19:00. Hurrengo bilerak urriak 9 eta 23.
TOLOSA: bazkari marokoarra, urriak 22, 13:00etan San Esteban 20.

NIK ERE BADITUT IKASKETAK, NOLA HOMOLOGATU?
URRIAK 16, 15:00-17:00. VILLABONAKO UDALETXEAN
Emakume askok jatorrizko herrietan ikasketak burutu zituzten, baina egun ez daude horretan lanean eta ezin da dute
prestakuntza akademikoarekin  jarraitu. Homologazio, balioztatze eta onarpen prozesuaren inguruko informazioa, aholkularitza
eta orientazioa emango dituzte. Bigarren hezkuntza, batxilergo, ikasketa tekniko edo goi mailako ikasketak beste herrialde batean
egin dituzten pertsonei zuzendua da.

PUBLIRREPORTAJEA

ZIENTZIAREN TALAIA

Kimika, 
beste behin

U dari agur esaten diogun bi-
tartean berriro ere zientziari
eusteko garaia iritsi da Zien-
tziaren Talaian. Aurtengo

etenaldiak ere kimikaz hitz egiteko
hainbat aukera utzi ditu, eta egunero
irakurtzen ditugun albisteen atzean
dagoen zientzia xehetasunez aztertze-
ko aukerak ere ugariak dira. Oraingo-
an, uztaila hasieran Tolosako kirolde-
gian gertatutako kloro intoxikazioa
ekarriko dut zientziaren txoko hone-
tara.

Uztailaren 4an Usabal kiroldegiko
igerileku estaliaren inguruetan gasa
zabaldu zen. 104 pertsona artatu be-
har izan zituzten eta horieta-
ko 23, gehienak haurrak, os-
pitaleratu egin behar izan zi-
tuzten. Gehienok gogoan
ditugu larritasun une haiek,
baina, zorionez, ez zen kalte
handiagorik gertatu. Hu-
rrengo egunean kaltetuak
etxean zeuden eta goizean
kiroldegia berriro ere ireki
zen, analisiek airearen kali-
tatea egokia zela baieztatu
zutenean. 

Ezbeharraren ondoren, intoxika-
zioa nola sortu zen ikertuko zutela
esan zuten, eta baita hala egin ere. Uz-
tailaren 28an jakinarazi zuen Tolosako
Udalak egun hartan zer gertatu zen.
Kontua da jario baten ondorioz 500 li-
tro sodio hipoklorito zituen ontzi bat
aldatu egin behar izan zela, eta, zori-
txarrez, ontzi aldaketa egitean man-
tentze-lanetarako langileak aurrez
azido sulfurikoa izan zuen ontzi bat
erabili zuela aldaketa egiteko. Ontziko
azido sulfurikoak sodio hipokloritoa-
rekin erreakzionatzean, kloro-gasa as-
katu zen eta kiroldegiko hainbat leku-
tara zabaldu zen. Jakina denez, kloroa

konposatu toxikoa da giza-
kiontzat biriketako urarekin
erreakzionatzen duelako
azido klorhidrikoa emanez
—Lehen Mundu Gerran
arma kimiko moduan erabili
zen—. Kontzentrazio altuan
heriotza azkarra ekar dezake
eta baxuan, aldiz, eztula,
okadak eta begien narritadu-
ra eragiten ditu. 

Bigarren protagonistari
dagokionez, sodio hipoklori-

toa igerilekuak desinfektatzeko erabil-
tzen da. Bide batez, desinfektatzaile
hori gutako edonork etxean badauka;
izan ere, garbiketan erabiltzen den li-
xiba sodio hipokloritoa duen ur-diso-
luzioa da —%3 eta %6 arteko kontzen-
trazioan—. Igerilekuetan ohikoa da
konposatu hori erabiltzea desinfek-
zioa lortzeko, izan ere, oso eraginkorra
da hainbat bakterio eta birusen aurka.

Kimikaren ikuspuntutik, sodio hipo-
kloritoa uretan jartzen denean, azido
hipoklorosoa eta sodio hidroxidoa as-
katzen dira —azken hori sosa kausti-
koa izenez ezagutzen da—. Albo ondo-
rio bezala, sodio hidroxidoak uraren
pHa igotzen du eta, zenbaitetan, kon-
posatu azido bat gehitu behar da berri-
ro ere pH egokia lortzeko —hori izan
zitekeen, hain zuzen ere, kiroldegiko
beste ontzian zegoen azido sulfurikoa-
ren funtzioa—. Jakina, prozedura ho-
riek arruntak dira igerilekuen uraren
kalitatea ona dela bermatzeko eta ho-
rrek ez du arazorik eragiten erabiltzai-
leen osasunean. Oro har, igerilekuan
dagoen sodio hipoklorito kontzentra-
zioa baxua da eta mikroorganismo pa-
togenoen hazkuntza saihesten du. 

Hori bai, zerbait aipatzekotan —
Zientziaren Talaia jarraitzen duten
irakurle finek gogoan izango dute—,
igerilekuetako kloroak eta sodio hipo-
kloritoak fluido biologikoekin erreak-
zionatzen dute —dela izerdia, dela
pixa—, eta kloramina toxikoak ager-
tzen dira. Zorionez, kloramina hauen
kontzentrazioa ere oso baxua da, bai-
na horregatik gomendatzen da igerile-
kuetan sartu aurretik dutxatzea eta,
ahal dela, uretan pixa ez egitea. Gogo-
an izan, irakurle, igerilarien izerdiaren
ondorioz eratzen diren kloraminak di-
rela igerilekuan begiak gorritzeko
arrazoi nagusia. Nolanahi ere, beste
behin, zientziaz eta kimikaz beteriko
albistea. Horrelakoak aztertzen jarrai-
tuko dugu, ene irakurle, ikasturte ho-
netan ere, hemen, Zientziaren Ta-
laian.

JOSU 
LOPEZ-GAZPIO
KIMIKAN
DOKTOREA ETA 
ZIENTZIA
DIBULGATZAILEA

Ontziko azido sulfurikoak
sodio hipokloritoarekin
erreakzionatzean, 
kloro-gasa askatu zen

Rebeka Calvo

Z aila da tatuajeen ingu-
ruan hitz egiteko ikus-
puntu berriren bat topa-
tzea. Ehunka dira tatuaje-
en inguruan idatzi diren
artikulu eta erreportaje-
ak. Argi dago jada ez dire-
la pertsona edo bizimodu

jakin batzuekin soilik lotzen. Ezin
multzo jakin eta itxi batera kateatu ta-
tuajeak dituztenak. Asko dira tatuaje
txiki batekin hasi eta orain gorputzeko
atal guztietan tatuatu direnak, baina
are gehiago dira bizitzako une jakin
batean betirako iltzatu nahi duten
hori, azalean marraztu dutenak. Ma-
rraztu edo idatzi, hori ere topatuko du-

gulako Euskal Herriko kaleetan, esal-
di, izen edo esamolde bat gorputzean
idatzi nahi izan dituztenak. 

Gizakia betidanik tatuatu izan dela
esan daiteke, hala ere. Chileko Txin-
txorroen momia batean tatuajeak aur-
kitu zituzten. Kristo aurreko 2.000 ur-
teko momia bat da eta goiko ezpaina-
ren goialdean bibote fin bat du
tatuatuta. Zonalde horretan tatuatze-
ko materiala ere aurkitu dute. Ötztal
alpeetan 57 tatuaje dituen momia bat
ere aurkitu zuten. Uste da momiak
5.200 urte dituela. 

Ezagunagoak dira dena den, Poline-
siako gerlari tatuatuak. Maoriek gu-
duetarako apaintzen omen zuten aza-
la; arerioak ikaratzen omen zituzten
horrela. Eta bide batez, informazioa

ere ematen zuten tatuajeen bidez; adi-
na, estatusa, jatorria...

Munduko ia leku guztietan egin
izan dira tatuajeak, artelan zaharrak
dira, eta gaur egun oso zabaldua dago.
Charles Darwinen esaldi ezagun bat
da horren adierazle: Ez dago herrialde
bakar bat ere, iparraldeko lurburuko
eskualdeetatik hasi eta hegoaldeko
Zeelanda Berria bitarte, non bertako
aborigenek ez duten tatuajerik. 

Estiloak
Hainbat estilo daude. Asko. Urte haue-
tan tradicional izenekoak sona lortu
du. 1900 urte inguruan AEBetako ma-
rinelek egindakoetan oinarritzen dira
tradicionaleskolako tatuajeak. Aingu-
rak, itsasargiak eta orokorrean itsasoa-

AZALAREN 
MINTZOA

Bukatu dira tatuajeak betirako zireneko urteak. Bukatu bizimodu jakin
batekin lotzen zirenekoak. Tatuajeek gizartean eragiten duten erantzuna ere

aldatu da. Milaka esanahi, hainbat estilo, edozein kolore eta tamaina.
Tatuajea azalean egindako marrazki bat baino gehiago da, baina zer. 

a014-018_ataria_Diseinua  2017/09/28  10:22  Página 1



15

rekin zerikusia duten marrazkiak dira
nagusi. Tradizionaletik new tracional
estiloa ere ekarri du, aurrekoen molde
gaurkotua.

Dotwork estiloan ez dira koloreak
erabiltzen. Tradicional eta new tradi-
cional estiloetatik eratorritakoa da, eta
puntuak marraztuz egiten dira. Badira
ere graffitiei lotutako stencil izeneko-
ak, eta gaur egur, sona lortu dute ere
pintzelarekin egindako arrastoak go-
gora ekartzen dituzten brush izeneko-
ak ere. Modetatik harago, argazki edo
irudi jakin baten erreprodukzio hu-
tsak direnak ere badaude, errealistak. 

Aipatutakoak ez dira guztiak eta
zaila da gainera, tatuaje guztiak talde
bakar batzuetan biltzea, tatuatzailea-
ren trebetasunak ere berebiziko ga-
rrantzia baitu gainera. 

Aukeratze prozesu bat dago beraz,
tatuaje bakoitzaren atzean. Non egin,
nolakoa egin, zein tamaina aukeratu,
zer egin... baina horrek badu buelta-
rik, gaur egun, tatuajeak kentzeko mo-
dua badago eta. Garrantzitsuagoa da
tatuajea egiteko garaian tatuatzeko
denda edo estudioa ondo aukeratzea.
Gurean ez da arazorik izaten, oroko-
rrean behintzat, tatuatzeko lekuek
araudi zorrotza bete behar baitute.
Baina hori ere hartu behar da kontuan.
Tatuatzean esterilizatutako materiala
erabili behar da, behin bakarrik erabili
daitekeen materiala behar du izan.
Epidermisera pasatzen da tinta, orra-
tzaren bidez, dermisean geratuz. Ho-
rregatik da garrantzitsua infekzioak
ekiditea.  Egia da ere pertsona bakar
batzuek alergia dietela tatuajeak egite-
ko erabiltzen diren tintei, baina posi-
ble da tatuajea egingo duten lekuan
erabiliko dituzten produktuen lagin
txiki bat jartzea azalean, egun batzuk
pasatzen uztea eta ikustea ea arazorik
sortu duen ala ez. 

Tatuatzearena modan dagoela dio-
te askok. Kontraesana dirudi, modak
iritsi bezala joaten baitira, tatuajeak ez
bezala. 

«BEZEROAREKIN HITZ EGIN
BEHAR DA ETA BERAK ARGI
BADAUKA ZER EGIN NAHI
DUEN, AURRERA»
ANDER ORTIZ DE MURUA
TATUATZAILEA

Marraztea maite du Ander Ortiz de
Muruak (Amasa-Villabona, 1980). 8
urterekin hasi zen marrazten.  Madri-
len ikasi eta duela urtebete inguru hasi
zen tatuatzen. Oraindik ez du leku fin-
korik eta tarteka Madrilera joaten da
tatuajeak egitera. Urtarrilerako edo es-
tudioa irekitzeko asmoa du, dena den.
Villabonan irekiko du eta tatuaje estu-
dio bat baino gehiago izango da, ma-
rrazkien inguruko bilgune bat izango
baita. Mikropigmentazioa ere landuko
du bertan. 
Madrilen aritu zinen tatuajeak egi-
teko ikasketak egiten. Zer ikasten
da?
Gauza asko hartu behar dira kontuan.
Eskatutakoa marraztu edo irudikatu
behar dugu azalean, eta azala bizirik
dago eta nola tratatu behar den ikasi
behar da. Teknikak ikasten ditugu,
pausoz pausoz tatuaje bat nola egiten
den, diseinuak... jendeak nahi duen
hori azalean irudikatzen irakasten di-

gute. Bezeroarekin hitz egitea ezinbes-
tekoa dela nabarmentzen digute. Zer-
bait pertsonala da eta betirako dira,
beraz gauzak argi eduki behar dira. 
Betirako dira, baina modaren men-
pe daude ere...
Eskolan modetan ez erortzeko esaten
ziguten, harago begiratzeko. 90eko
hamarkadan tribalak egiten ziren
asko, tatuaje oso beltzak, eta hori pasa
da. Garai horretan tatuaje bat egiten
zuenak erakutsi nahi zuen eta orain
gertatzen ari dena da, tribalak zituen
jende hori guztia etorri eta horiek ken-
du edo estali nahi dituztela. Nire ka-
suan gauza pertsonalizatuak egiten
ditut, bizitzako pasarte edo momentu
jakin batzuk irudikatzen saiatzen
naiz. Zaila da, baina ateratzen da. 
Zuk ez duzu eskatutakoa besterik
gabe egiten.
Beraien bizimoduan tatuajea sartua
dute jada eta gustuko dute mundu
hau. Bezeroarekin hitz egin behar da

eta berak argi badauka zer egin nahi
duen, aurrera. Egia da hainbat gomen-
dio eman behar direla; koloreak erabili
ala ez, tatuajeak zahartzean zer gerta-
tzen den ere azaltzen diet... Hemendik
hamar urtera aukeratutako koloreen
arabera, tatuajeak bilakaera bat eduki-
ko du, eta horren berri ematea ere oso
garrantzitsua da. Informazioa ematea
oso garrantzitsua da. 
Estudioz estudio zabiltza lanean.
Hainbat estudiotan nabil, tartean Ma-
drilen, baina urtarrilean Villabonan
estudioa irekitzeko asmoa daukat. Ez
da estudio bat bakarrik izango, hala
ere, nik ez baitut bakarrik tatuajea lan-
tzen. Marrazkiak, erakusketak... ere
lantzen ditut eta hori guztia bilduko
dut estudioan. Artea, tatuajea eta mi-
kropigmentazioa landuko ditugu. Mi-
kropigmentazioa Madrilen lantzen
dut eta hona ekarri nahi dut. Berezia
da oso onkologiarekin harremana
baitu. Bularra kendu dieten horiei ti-
tiburua berregiteko, orbainak hobe-
tzeko edo ildaskak zuzentzeko balio
du. Aurpegian ere egingo dugu mikro-
pigmentazioa, betileak ere galtzen di-
tuzte minbiziaren kontrako prozesua-
ren barruan eta hori ere egingo dugu.
Ez da tatuajeak bezala, pribatuagoa
da, beste adar bat da. 
Marrazkigilea zarela diozu, tatua-
tzaile izatearen gainetik.
Niretzako garrantzitsuena marraztea

da, non eta nola baino garrantzitsua-
goa. Orain esaterako, egurrean boli-
grafoz egindako marrazkiak egiten ari
naiz. Eskaera asko ditut Madrilen.
Han jarri nuen erakusketa eta handik
ateratzen ari zaizkit lanak. Tatuajeen
munduan han lan gehiago dut hemen
baino.
Eta zein desberdintasun dago pa-
perean edo bestelako euskarri ba-
tean margotzearen eta tatuatzea-
ren artean?
Oso desberdina da. Azala bizirik dago
eta ikusi behar da bezeroa ondo dago-
en, sufritzen ari den ala ez... Azalaren
arabera aldatu egiten da lan egiteko

modua. Azala zaindu behar da, ezin
duzu nahi beste tatuatu, eta hori ez
dizu pertsonak esaten, azalak esaten
dizu. Gure lana hori ere bada, azalari
erreparatu eta zaintzea. 
Tatuatzeko ereduak erabiltzen di-
tuzu, edo zuzenean aritzen zara
azalean?
Segun eta zein tatuaje mota den ere-
dua erabiltzen dut ala ez. Normalean
eredua jartzen da azkarrago egin ahal
izateko. Eredua oinarria da, baina
hortik abiatzen zara lantzen jarraitze-
ko. Badaude tatuajeak gorputzaren
arabera egiten direnak. Daukazun
muskulaturaren arabera aldatzen di-

renak. Niri maori eta Polinesiako ta-
tuajeetan asko gustatzen zait marraz-
kia besoan tratatzea, muskulaturaren
arabera marrazkia markatzeko. Erro-
tulagailuarekin besoan bertan marka-
tzen dut marrazkia. 
Nolako tatuajeak eskatzen dizki-
zute?
Denetarik dago. Mikrotatuak daude
orain modan, oso txikiak eta koloree-
kin. Baina badaude ere tatuaje han-
diak nahi dituztenak. Tatuaje hauek
dantza egiten dute azalean, toki bate-
an hasi eta beste batzean bukatzen
dira. Tatuaje batetik beste bat sortzea
ere maite du jendeak, dena lotuz, beso
osoa edo bizkar guztia hartuz. 
Beste tatuaje bat egiteko aurretik
daukatena kentzen dutenak uga-
ritzen ari dira. 
Tatuatzea maite duenak, aurkituko
du tokiren bat, cover asko egiten dira,
modan zeuden horiek kentzeko, 
aldatzeko... eta lan hori bereziagoa
da. Tapatzea ez da edozer gauza gai-
nean jartzea, azpian dagoena kon-
tuan hartu behar da. Egia da badaude-
la tatuatzaileak cover-ak koloreekin
egiten dituztenak. Horiek hasieran ta-
patzen dute azpikoa, hasieran, baina
gerora koloreak itzali egiten dira,
eguzkiak ematen badio itzaltzen da
gehiago, eta orduan azpikoa ikusten
da. Hemendik 10 urtera etorriko den
gauza da cover-aren, cover-ak egingo
direla. Nik beti aholkatzen dut tapatu
nahi duzun hori ikusi, horrekin lan
egitea, eta tapatzeko beltza erabiltzea,
koloreak ez baitu luzera tapatzen.
Beste aukera bat da bost urtero kolo-
rea ematera joatea, berritzen joatea.
Bestela laserra pasata pixka bat itzali
eta beste bat egiteko aukera ere hor
dago. 

«Azala zaindu behar da, ezin
duzu nahi beste tatuatu, eta
hori ez dizu pertsonak esaten,
azalak esaten dizu»

«Badaude tatuatzaileak 
cover-ak koloreekin egiten
dituztenak, horiek bakarrik
tapatzen dute azpikoa»

«HAU EZ DA MODA, 
GAIZKI IKUSTETIK ONDO
IKUSTERA PASA DA, BETI
EGIN DIRA TATUAJEAK»
RUBEN SUAREZ GUTIERREZ
TATUATZAILEA

22 urte dira Ruben Suarez Gutierrez
(Leon, Gaztela eta Leon, 1973) tatua-
tzen hasi zela. Lehenengo bere jaio-
terrian, Leonen, eta duela 15 urtetik
Tolosan, Tatto Laxmi estudioan. Ez
dago bakarrik, dena den, tatuatzen
hasi nahi dutenei bidea irekitzen la-
gundu nahi die eta Bittor eta Josuk
ere ordu batzuk ematen dituzte es-
tudioan tatuatzen.
Zer da tatuajearen mundua zure-
tzat?
Marrazkien mundutik eman nuen
tatuajeen mundurako saltoa. Pixka-
na sartu nintzen; ikastaroak egin ni-
tuen eta horietako batean ikastaroa
eskaintzen zuenak, Leongo Metal
Tattoko Oskar Panerok, nigan zer-
bait ikusiko zuen edo, eta bere estu-
dioan hasi nintzen berarekin lane-
an. Lanean eta ikasten, bertan asko
ikasi bainuen. 
Leondik etorri zinen Tolosara,

zaila izan al zen hemen tatuajeen
mundua sartzea?
Gipuzkoara iristerakoan ez nuen inor
ezagutzen eta beraz, hasiera guztiak
bezala, hori ere zaila izan zen. Estudio-
ari ospea emateko modu bakarra lana
egitea izan da. Hasieran dendara sartu
eta lan guztiak ikusgai nituen, gaur
egun hori aldatu da, eta orain, sare so-
zialen bidez eta, egiten duguna era-
kusteko beste bide batzuk ditugu.
Zein izan da tatuajeen bilakaera
urte hauetan?
Bilakaera handia egon da. Hasieran
gauza oso txikiak egiten nituen, jende-
ak ezkutuan eraman nahi zituen. Gaur
egun tatuajeak onartuta daudela esan
daiteke eta orokorrean ez direla ezku-
tatzen, kontrakoa, erakutsi nahi dira.
Hau guztia kultura bat da eta onartuta
dagoen kultura bat dela esango nuke. 
Zein bezero mota dituzu?
Denetatik. 35 urtetik gorakoak izaten

dira gehiago eta argi dute zer nahi du-
ten. Tatuajeen kultura gehiago du jen-
deak eta jada informazioa dute; zer
nahi duten, zein estilotan... 
Tatuajeak egiteak bere denbora es-
katzen du, denbora horretan beze-
roarekin sortuko da nolabaiteko
lotura.
Bezeroek euren bizitzako pasarteak
kontatzen dizkigute horren gainean
zerbait tatuatzeko, eta bai, sortzen da
nolabaiteko lotura. Pentsa bizkar osoa
tatuatu nahi duen norbait, gutxienez
zortzi hilabetetan ikusiko duzu hama-
bost egunez behin, beraz, lotura hori
sortzen da. 
Informazio guztia eskuragarri
duzu, garrantzitsua da zuretzat,
ezta?
Informazio asko ematen dugu eta ja-
rraipena egitea ere gustatzen zaigu,
ikusteko dena ondo doala, nola senda-
tu zaion... Bezeroak eskatzen duen in-
formazio guztia ematen dugu eta baita
eskatzen ez duena ere. Estudioak oro
har, oso leku seguruak dira, araudi zo-
rrotza betetzen dugu. Eta horren berri
ere ematen dugu. Tatuajeen mundua
jada ez da mundu ilun eta malapartatu
batekin lotzen, zorionez. Informazioa
eman behar dugu gure lanbidea hau
baita; beste edozein lanbiderekin al-
deratu nahi dugu, parean jarri. Gu geu
gara araudi zorrotzak eduki nahi ditu-
gunak, dena segurua dela eta lana
ondo egin nahi dugula adierazteko. 
Tatuajeak modan daudela esango
al zenuke?
Modan badaude beti egon dira mo-
dan. Hau ez da moda... gaizki ikuste-
tik, ondo ikustera pasa da, besterik ez,
beti egin dira tatuajeak. Gurean egia
da, atzetik goaz. AEBetan urteak dira
tatuatzen dutela, amona asko daude
goitik behera tatuatua, hemen hasi
besterik ez gara egin. 
Lana duzue urte askotarako or-
duan.
Ingurura begiratu, gehienak txuri dau-
de, oraindik tatuatzeko jende asko
dago. Hemen ez dago Ingalaterran edo
AEBtan dagoen kultura, zabaltzen ari
da, geroz eta gehiago dira tatuatu nahi
dutenak, baina atzetik goaz, pixkana.

«KENDU DAITEZKE, BAINA EZ
EGUN BATETIK BESTERA»
ANA HERNANDEZ PEREZ 
DESTATTOOATE ZENTROA

Uste oker asko dago tatuajeen ingu-
ruan, eta horietako bat da tatuajeak
kentzea oso mingarria dela eta baita
oso garestia ere. Donostiako Gros au-
zoko Destattooate zentroko Ana Her-
nandez Perezek dio tatuaje guztiak
kendu daitezkeela eta geroz eta bezero
gehiago dituztela, «batez ere, cover bat
egin nahi dutenak etortzen dira, hau
da, tatuaje zahar baten gainean beste
bat egin nahi dutenak».
Tatuajeak kendu daitezke, beraz.
Noski. Markarik ez geratzeko, garran-
tzitsuena laser egoki bat aukeratzea
da. Ez da ez orbainik, ezta markarik
geratzen. 
Eta zenbat sesio behar dira tatuaje
bat kentzeko?
Hori tamainaren, lekuaren, koloreen
eta tatuajeak dituen urteen arabera-
koa izan ohi da. Kontuan hartu behar
da tatuajea nork egin duen, profesio-
nal batek edo ez alegia, eta zein tinta
erabili duen. Sistema linfatikoak ere
badu zerikusirik, azken finean sistema
linfatikoa baita, tatuajea kenduko
duena. 

Eta zein kolore dira kentzeko zai-
lenak? 
Beltzak dira hobekien kentzen dire-
nak, eta badira kolore batzuk zailago-
ak direnak, berde argia eta limoi-ho-
ria, esaterako.
Zer da bezeroei gomendatzen die-
zuna?
Batez ere, pazientzia eduki behar du-
tela esaten diet. Urteetan izan duten
tatuaje bat ezin da egun batetik beste-
ra kendu, denbora behar da. Posible
da, baina denbora behar da.  Sesioak
ez dira guztientzat berdinak. Badau-
de hiruzpalau sesioekin erabat ken-
du dutenak eta beste batzuek 9 behar
dituzte. 
Mingarria al da?
Ez bereziki. Egitea bezain mingarria.
Nire bezero gehienek ez dute inongo
arazorik izaten. Hala ere, Emla krema
ematea ere badago, zonaldea lokar-
tzen du, eta mina ekidin, baina ez da
ohikoena. 
Ba al dago profil jakin bat zure be-
zeroen artean?
Denetatik dago. Datorren urtean ez-

konduko den bikote bat dugu adi-
bidez, biek aurreko bikotearen ize-
na tatuatu baitzuten. Horrelako
asko etortzen dira. Badira ere ta-
tuaje tribalak kentzera etortzen di-
renak, orain ez baitago modan.
Beste batzuk ez ziren tatuatzaile
oso profesionaletara joan, eta egin-
dakoak kendu nahi dituzte. Erdia
baino gehiago, hala ere, berriz ere
tatuatzeko etortzen dira hona; co-
ver bat egin nahi dute, hau da, ta-
tuaje berri bat egin zaharraren gai-
nean, eta lehenik kendu egin nahi
dute. 
Berriz ere tatuatu al da leku be-
rean,  beraz.
Denbora utzi behar da, gutxienez
hilabete bat, ezin da berehala ta-
tuatu, baina bai, posible da. 
Eta garestia al da?
Tatuajearen neurriaren arabera. Ni
beti saioko 50 euroko gutxieneko
prezioarekin hasten naiz, tatuaje
txikientzako balio duena. Handi-
xeagoak badira 80 eta 90 euro ingu-
ru balio du saio bakoitzak.  

Dantzariak
pasarelara

Tolosako Udaberri dantza taldeak bere 60. urteurrenaren ospakizunean 
azken ekitaldia egingo du urriaren 7an. Taldearen jantzi tradizionalen

ondarea erakutsiko dute desfile baten bidez Zerkausian.

Udaberri dantza taldeak ondare zabala du, eta jantzi tradizional horiek erakutsiko dituzte Zerkausian. I. GARCIA LANDA

Imanol Garcia Landa

U rte oparoa izaten
ari da Tolosako
Udaberri dantza
t a l d e k o e n t z a t
aurtengoa. Hain-
bat ekitaldi anto-

latu dituzte taldearen 60. urteurrena
ospatzeko, eta bizipen asko ari dira ja-
sotzen. Ekitaldi sortari amaiera ema-
teko, moda desfilea antolatu dute Zer-
kausian. Jantzi tradizionalen ondare
zabala du Udaberrik eta hori erakutsi
nahi die herritarrei. Saioa urriaren 7an
izango da eta 20:00etan hasiko da.

Amaia Beitia Udaberriko kideak
azaldu duenez, «urteurrenaren anto-
laketa pentsatzerakoan hainbat ideia
atera ziren. Zerbait ezberdina egin

nahi genuen. Udaberrik jantzi tradi-
zionalen bere ondarea du, hauek jen-
de aurrean erakusketako zerbait egin
nahi genuen, eta desfilea antolatzea
erabaki genuen». Hamabi bat dantze-
tan erabiltzen diren jantziak erakutsi-
ko dituzte. «Ez da desfilatzea bakarrik
izango. Ez da, nolabait esateko, ohiko
moda desfile bat izango. Azkenean
jantzi hauek dantza bati lotuta daude,
beraz, jantzia erakusteaz gain, dantza
ere erakutsi nahi dugu», esan du Bei-
tiak. «Desfilea egiterakoan, dantza
pausoren bat egingo dugu, eta bitarte-
an bideoak edota argazkiak jarrita
izango dira tokian tokiko jantzienak».
Bi aurkezle izango dira azalpenak
ematen, eta taldeko txistulariek jarri-
ko dute musika.  

Udaberrikoak ohituta daude jantzi

bat beti dantza batekin lotzen, eta
agian dantza emanaldia ikusten ari
dena ez da guztiz horretaz jabetzen.
Jantziak bere izaera propioa ere ba-
duela esan du Beitiak: «Erakutsi nahi
dugu jantzi hori nondik datorren. Gi-
puzkoan ohituta gaude baserritar jan-
tzia erabiltzen dantzarako, baina jan-
tzi hau garai batean ez zen erabiltzen
dantzarako, baizik baserriko lanak
egiteko, bere eguneroko jantzia zen». 

Eltziegoko dantzako jantzia, Otsa-
gabiakoa, Markina-Xemeingo ezpata
dantza, Lanestosako arkuen jokoa egi-
teko erabiltzen den jantzia, Erronkari-
koa, Nafarroan egiten diren inauterie-
tako jantziak, Iturengo joaldunak...
Denetatik pixka bat erakutsiko dute
desfilean. «Zerrenda egiterakoan pen-
tsatzen genuen askoz ere jantzi gehia-

ko emanaldia, Gogoan izenekoa. «Ga-
rai batean Udaberri eta Tolosako Mu-
sika Bandaren artean emanaldi bat
egiten zen, eta hori berreskuratu nahi
izan genuen. Zorion mezu asko jaso
genituen emanaldiarengatik». 

Bestalde, ekainean ere estreinatu
zuten Aulkien kulunka dokumentala.
Belaunaldi guztien lekukotza jaso
nahi izan da bertan. «Udaberrik zer
eman dion, bakoitzaren bizipenak
jaso dira. Taldeko proiektu bat izan da,
eta etorkizunerako ere hor geratu den
lan bat da». Beitiak dio oso berezia
izan dela belaunaldi ezberdinetakoen
bizipenak entzutea: «Gaur egun talde-
an gaudenok ere asko ikasi dugu, eta
ikusi dugu gauzak zenbat aldatu diren
batetik, baina baita ere beste gauza ba-
tzuk ez direla hainbeste aldatu talde
baten funtzionamenduari dagokio-
nez». 

Dokumentalerako egindako elka-
rrizketa guztiak ez dira bere luzera
osoan txertatu ikus-entzunezkoan, eta
orain Facebook bitartez elkarrizketa
horiek zabaltzen ari dira. «Elkarrizke-
ta bakoitza hamar minutu ingurukoa
da, ezin zen beraz osotasunean sartu
dokumentalean, eta orain pixkana ari
gara elkarrizketa osoak zabaltzen»,
esan du Beitiak.

Komunikazio arloari garrantzi bere-

22 Egindakoari begirada 
Aurretik gauzatutako ekitaldiei begi-
ratzean, orain hiru aste egindako Dan-
tza Dezagun Tolosa ekimena ekarri du
gogora Beitiak. Bertan taldeko belau-
naldi guztietako kideak elkartu ziren
eta emozio handiz bizitu zuten: «Egun
oso berezia izan zen, denontzat, par-
taide guztientzat, bai Udaberritik pa-
satako belaunaldi guztientzat, eta bai-
ta tolosarrentzat, batez ere Udaberri
jarraitzen dutenentzat». Ekitaldiaren
ondoren jasotako «komentario denak
izan dira zorionak emateko, errepika-
tzeko eskatuz, 10 urte itxarotea gehiegi
dela esanez, eta lehenago beste topa-
keta bat egin behar dela esanez. Eguna
mundiala izan zen». 

Lehenengo belaunaldietako kideek
asko bizitu zuten egun hori: «Azkene-
ko hilabetean astero elkartzen ziren
eta entseguak egiten zituzten egunean
bertan dantza ondo ateratzeko. Urte
asko dira utzi zutela, eta beraiek ere
berriz elkartu dira eta beraien garaiak
gogoratu dituzte, eta oso berezia izan
da elkartze hori. Hamar urte gehiegi
dela berriz horrelako zerbait egiteko
zioten». Aurrera begira, beraz, ideia
berriak ere ateratzen dira urteurrena-
ren ospakizunen harira. 

Ekainean beste bi ekitaldi nagusi
izan ziren. Horietako bat urteurrene-

go lortu beharko genituela kanpotik,
baina ondarean begiratzen hasi eta
uste baino gehiago genituen. Halere,
batzuk, berezienak edo ez direnak
hain ohikoak, eskatu egin ditugu».
Erronkarikoa, esaterako, oso berezia
da eta bertara jo dute jantzia lortzeko.
Markina-Xemeinen eskapulario ba-
tzuk erabiltzen dituzte eta horiek lor-
tzeko bertako dantza taldearekin jarri
dira harremanetan eskuratzeko.

Oholtza gainean egotera ohituta
daude Udaberriko dantzariak, baina
modelo izatea bestea kontu bat da.
«Egia da ohituta gaudela oholtzara
igo, dantza egin eta jaistera. Modelo
izatearenak bere kezka sortu zigun.
Azkenean desfilea gure egin dugu, eta
esan bezala, dantza pauso batzuk ere
egingo ditugu. Erronka moduan hartu
dugu, eta ilusioz gaude emaitza ikus-
teko».

Hainbat belaunaldietako dantza-
riek parte hartuko dute desfilean.
«Une honetan taldean bosgarren eta
seigarren belaunaldietakoak gaude,
eta bi horietakoak bertan izango gara.
Baina jende gehiago behar genuen eta
aurreko belaunaldietara jo dugu. Lau-
garren belaunaldiko dezente eta hiru-
garrenekoak ere izango dira», azaldu
du Beitiak. Guztira 70 lagun inguru
igoko dira pasarela gainera.

TOLOSA
KULTURA

www.ataria.eus . 107.6 fm
2017ko irailaren 29a

zia eman diote urteurrenaren antola-
ketan eta zabalkundean. Esaterako,
taldeak urteurrena ospatuko zuela
plazaratzeko, urte hasieran bideo ba-
tzuk egin zituzten. 

«Moskeo kanpaina moduko bat egi-
tea pentsatu zen», esan du Beitiak.
«Egun normal batean dantzan hasten
ginen herriko tokiren batean, eta jen-
dearen erantzuna oso ona izan zen.
Grabatzen ari ginen unean, jendea ha-
rrituta geratzen zen, eta behin bideoak
publikatu zirenean, asko zabaldu zi-
ren. Harrera ona izan zuen ekimena
izan zen». Bide horretatik, Beitiak na-

barmendu du komunikazio arloa lan-
du dela urteurrenean: «Tradizio han-
diko talde bat izanik, garai berrietara
egokitzen badakigula erakutsi dugu,
urte hasierako moskeo kanpaina ho-
rrekin adibidez. Desfilerako ere spot
berritzaileak egin ditugu. Nik uste dut
landutako gauzak egin ditugula, eta
jendearen erantzuna ona izan dela».

60. urteurreneko ekitaldiak desfile-
arekin bukatuko dira, baina taldeak
bere urteroko martxarekin ere jarrai-
tzen du. Esaterako, 220 haur inguru
daude Udaberriko ikastaroetan parte
hartzen. «Urtetik urtera handitzen

doan kopurua da eta egia esan oso po-
zik gaude ikusita haurrek nola jarrai-
tzen duten dantzara etorri nahian, eta
gustura aritzen direla», esan du Bei-
tiak. «Ilusioa egiten die Dantzari Txiki
Egunean jantzi eta Tolosako kaleetan
dantza egiteak. Dantzak ikasi eta dan-
tza egiteko haurren ilusio hori man-
tentzen saiatu behar gara. Hor lan
handia dago, baina emaitza ikusten da
eta pozik gaude. Gero, horiek izango
dira Udaberriko etorkizuna, beraiek
hartuko dute taldearen ardura, eta
egokituko zaie etorriko diren urteu-
rren ekitaldiak antolatzea».

107.6 fm . www.ataria.eus 
2017ko irailaren 29a

TOLOSA
KULTURA

Antolatzailea Laguntzailea

bertsozale.eus

BERTSOLARI

TXAPELKETA

NAGUSIA

2017

Irailak 23, BAIGORRI
Irailak 30, SEGURA
Urriak 1, LEITZA
Urriak 7, ZALLA
Urriak 8, ZUMAIA
Urriak 14, TOLOSA

Final laurdenak

24 Sagarrak biltzeko makina
berria dute sagardogileek 

Sagarra. Urte sasoi honetan, sagas-
tietako izarra da. Bete-beteak

daude fruta arbolak, eta sagardoa
egin ahal izateko orain da sagarrak
biltzeko garaia. Sagardogileak dagoe-
neko lanean hasiak dira sagardote-
gietan dituzten upelak zuku berriz
betetzeko. Sagarrak, orain artean,
kizkiz edo eskuz bilduak izan ohi
dira. Lan nekeza da, eta aste edo egun
gutxitan egin beharrekoa. Hori dela
eta, sagarrak biltzeko makina erosi
dute.  

Adunako Aburuza sagardotegiko
sagastian eman zuten ezagutzera Gi-
puzkoan erosi duten sagarrak biltze-
ko makina. Gipuzkoako Sagardogile-
en elkarteak, Gipuzkoako Foru Al-
dundiak eta Belarmendik
elkarlanean jarri duten proiektu pilo-
tua da sagar biltzeko makina.

Aurten hasi dira proba moduan,

Gipuzkoako Sagardogileen elkarteak, Gipuzkoako Foru Aldundiak eta Belarmendik 
elkarlanean jarri duten proiektu pilotua da sagar biltzeko makina

eta zehazki Gipuzkoako zazpi sagar-
dogilek bilduko dituzte euren sagas-
tietako sagarrak makina berriarekin,
tartean dira, Adunako Zabala eta Abu-
ruza sagardotegiak. Proiektu pilotu
honi esker uztaren zati bat bilduko
dute modu honetara. Gutxi gorabehe-
ra 40,8 hektarea izango dira makina-
rekin bilduko direnak, eta Gipuzkoako
18 lursailetan probatuko dute.

Sagardogileen Elkartearen izenean
hitz egin zuen Olatz Mitxelenak: «Ho-
rrelako proiektu pilotu bat martxan ja-
rri ahal izatea, eta profesionaltasun
honetan bigarren pausu bat eman
ahal izatea ezinbestekoa da, bertako
sagarrarekin egindako sagardoarekin
aurrera jarraitu ahal izateko».

Makina probatzen ari dira, eta aben-
du aldera egingo dutela balorazioa
adierazi zuen, behin makina sagasti
mota guztietatik pasa ostean. «Lur

lauan azkar biltzen du, baina behin al-
dapan sartuta maniobrak kontrolatu
beharra daude funtzionamendua ego-
kitu ahal izateko. Aurtengoa, froga ur-
tea da, eta bai makina eta baita sagas-
tiak ere ezagutu behar ditugu. Eta hu-
rrengo urtera begira behar diren
berrikuntzak egingo ditugu», azaldu
zuen Mitxelenak.

Gipuzkoako Foru Aldundiaren ize-
nean Xabier Arruti izan zen aurkezpe-
nean. Euskal administrazioak, Sagar-
dogile elkartearekin eta sagardogilee-
kin batera, ados daudela eta erronka
horrekin bat egiten dutela adierazi
zuen. Erronka bertako sagardoa, ber-
tako sagarrarekin egina izan behar
duela da, eta horretarako neurri ezber-
dinak  hartu behar izan dituzte eta
«aurrerapen edo urrats bat izan da ja-
torri izendapena sortzea».  Arrutik gai-
neratuz zuenez: «Sagarra biltzeko es-

Adunako Aburuza sagardotegiko sagastian aurkeztu zuten makina ordezkariek. E. MAIZ

a024-025_ataria_Diseinua  2017/09/28  14:03  Página 1



25

%100 tokikoa eta
kalitatezkoa, 
‘Euskal sagardoa’

Sagarrez egindako edaria da sagar-
doa, eta alkohol graduazio txikia
du (%5 da jatorri deituraren kasuan
gutxiengoa) eta sagar zukua hartzi-
tuz lortzen da.
Euskal Sagardoa jatorri-deituraren
bereizgarria izateko, sagardoak
%100 bertako sagarrarekin egina
egon behar du, eta kalitate bermea
eduki. Sagardoak Euskal Sagardoa
Jatorri Deiturako zigilua eta zenba-
kia izan ditzan, analitikak eta pa-
nel organoleptiko bat pasa beharra
dauzka. HAZI Fundazioak ziurta-
tzen du prozesu osoa, hasi sagasti-
tik eta botilara arte. Panel Organo-
leptikoa Zizurkilgo Fraisoro Labo-
rategian pasako dute sagardoek,
horretarako akreditatutako lehen
laborategian hain zuzen ere.

Sektore osoa eta euskal erakun-
deak batuta daude proiektu bere-
an, eta hemendik aurrera, berme
osoa daukaten bi marka publiko
eta ofizial izango dira:

· Euskal Sagardoa jatorri-deitura:
urteetako lana eta etorkizuneko
apustua. Bertako sagarra bakarrik
erabiliz egindako sagardoa, eta ka-
litate bikainekoa.

·Gorenak: bertan egina han-he-
mengo sagarrak erabiliz, eta kalita-
te bikainekoa. 

kulanak zeresan handia du, hau da, es-
kulanaren kostuak. Eta bertako sagar-
dogileek bertan sagarra izan dezaten,
eta modu lehiakor batean sagarra edu-
ki ahal izateko beharrezkoa ikusten da
teknifikazioa». Honekin, sagar bilketa
erraztea dute helburu. Sagardogileen
elkartetik urrats hauek eman beharra-
ren eskaria eta nahia jaso zutela ekarri
zuen gogora, eta foru aldundiak sekto-
rearen aldeko erronka moduan hartu
duela makina berria martxan jartzeko
proiektua: «Gure nahia ahalik eta on-
doen laguntzea izan da», gaineratu
zuen.

Aurten bertako sagarraren kopurua
handia da, eta elkartetik jakinarazi du-
tenez iazkoarekin alderatuta bertako
sagarraren kopurua asko igoko da.

OSTIRALA
IRAILAK 29

ALDABA
FESTAK
Ikusi egitarau osoa 7. orrialdean.

BIDANIA-GOIATZ
KULTUR ASTEA
18:00. Frontoi Txikiko Torneo Herrikoiko
finalak, Abel Barriolarekin.
Ondoren. Pintxo dastatzea.
21:00. Abel Barriolaren hitzaldia eta Frontoi
Txikiko Torneo Herrikoiko sari banaketa,
udaletxeko pleno aretoan.
ELKARRETARATZEA
19:30. Kataluniako herriari babesa
emateko eta azken egunetako gertakariak
salatzeko elkarretaratzea, plazan. Bidania-
Goiazko Gure Esku Dagok deituta.

IKAZTEGIETA
ERRETIRODUNEN IRTEERA
08:15. Zubitik abiatuko dira autobusez
Añanako Gatz Haranera iritsi eta bisita
gidatua, eta 14:00etan, bazkaria, Cube-
Artium jatetxean.

IRURA
FESTAK
09:00. Diana txistulariekin.
11:00. Meza nagusia.
Ondoren. Irurako dantza taldearen
emanaldia eta jarraian, hamaiketako
herrikoia San Migel plazan.
17:30. Txapela buruan eta dantza
munduan haur ikuskizuna.
19:00. Loatzo Musika Eskolaren emanaldia
San Migel plazan. Ondoren, leku berean,
Eguzki Goxo abesbatzaren emanaldia. 

22:30. Play Back jaialdia San Migel
plazan.

TOLOSA
ALLIRI AUZOKO FESTAK
19:00. Banderatxo jartzea.
20:00. Bezperako suziria.
20:00. Pintto-pote auzoan (Pintxo-
potea dotore jantzita).
ZIRKUA
19:00. Gure Zirkuak lehen emanaldia
eskainiko du zezen plazan. Sarrerak
agortuta daude.
LIBURU AURKEZPENA
19:30. 1967-2017 Garaiaren lekuko,
Lizardi elkartearen 50. urteurren
ekitaldiaren barruan, elkarteko liburua
aurkeztuko dute, elkartean.
KONTZERTUA
20:30. Ara Malikian biolin jotzaile
libaniarrak kontzertua eskainiko du,
Leidor antzokian.

AZKEN MUGA
ZARATE, HITZALDIA
19:00. Koro Irazokik eskainiko du
Sorginatik Sorginkeriarat hitzaldia.

LARUNBATA
IRAILAK 30

ALDABA
FESTAK
Ikusi egitarau osoa 7. orrialdean.

AMASA
BI ARREBA, EMANALDIA
19:30. Amasako San Martin elizan
eskainiko dute Bi arreba, Xabier Lizaso
piano jotzaileak eta Andoni Egaña

bertsolariak. Chopinzalea da Xabier Lizaso
piano jotzailea. Xenpelar gustuko du
Andoni Egaña bertsolariak.

BIDANIA-GOIATZ
KULTUR ASTEA
15:30. Bidaniako frontoian elkartuko dira.
Mendi buelta, jolas eta sorpresekin.
Ondoren. Parte hartzaile guztientzat
txokolate jatea. Edozeinek egiteko
moduko mendi buelta da.

IRURA
FESTAK
11:30. Xare partidak trinketean: Lopetegi-
Santano & J. Apeztegia - E. Apeztegia. 
12:30. Herri-jolasak haurren eta helduen
artean San Migel plazan.
14:00. Herri bazkaria San Migel plazan.
Ondoren. Musika dantzagarria kalez kale.
19:00. Kalejira buruhandi eta erraldoiekin,
eta Loatzo Musika Eskolako trikitilari eta
txistulariekin. 
23:15. Kontzertua Zea Mays taldearekin.
Ondoren. DJ Bull goizaldeko 05:00ak arte.

TOLOSA
ALLIRI AUZOKO FESTAK
10:00. Diana, auzotarren musika kalejirak
lagunduta.
10:00. Suziria eta zapi-jartzea (ekarri
kamiseta txuria).
11:00. Haur jolasak
12:00. Tortilla txapelketa.
12:00. Buruhandiak.
12:00-14:00. Puzgarriak.
14:00. Herri bazkaria.
15:00-18:00. Puzgarriak.
17:00. Buruhandiak.
18:00. Txokolate-jatea.
18:30. Alliriko VII. Toka Txapelketa
(bertakoentzat, 15 urtetik gora).

Agenda

20:00. Sardina jatea.
20:00. Bokata txapelketa 12-18 urte
artekoentzat.
ATE IREKIAK IURREAMENDIN
11:00. Iurreamendiko koroa.
11:15. Haurren marrazki lehiaketa.
11:45. Argazki lehiaketa.
12:15. Egoitza ezagutzeko bisita.
16:30. Eskerrak ematea, Piñata igandeko
parte hartzaileei.
17:00. Egoitza ezagutzeko bisita.
17:45. Merienda eta musika, Jesus Mari
Ibañezekin.
18:00. Iurreamendi egoitzako langileen
tortilla lehiaketa.
TXIKI TXEF TAILERRA
11:00. Bertako eta garaiko produktuak
ezagutu, eta sukaldean aritzeko aukera
izango dute, 5 eta 11 urte arteko haurrek.
Tailerra doan da, Sukaltalkan, Tolosako
Azokak antolatuta.
ZIRKUA
19:00. Gure Zirkuak ikuskizuna eskainiko
du zezen plazan. Sarrerak agortuta daude.
TOLOSA KANTARI ETA TOLOSAKO
MUSIKA BANDA
12:00. Talde bakoitzak bere aldetik kalejira
txiki bat egingo du Alde Zaharrean.
Tolosako musika banda Plaza Zaharretik
irtengo da, eta Tolosa Kantarik bere betiko
ibilbidea egingo du, Tonto kaletik hasita. 

ORENDAIN
ERROMERI EGUNA
12:00. Triki-bertso pinto potea.
14:00. Bazkaria frontoian.
Ondoren. Kantu zaharren saioa, erromeria
eta dantzaldia. 

IGANDEA
URRIAK 01

ALDABA
FESTAK
Ikusi egitarau osoa 7. orrialdean.

BIDANIA-GOIATZ
KULTUR ASTEA
10:00. Goiz guztian zehar azoka izango da,
plazan. Taloak, trikitilariak, bertsolariak,...
izango dira. Jateko, sardinak sagardo eta
txakolinaz lagundurik.

IRURA 
FESTAK
11:00. Molto Grand Prix lasterketak 2 eta 5

urte bitartekoentzat Katategi
industriagunean, Ikastolaren aurrean.
Parte hartzaile bakoitzak bere motoa
eta kaskoa eraman behar ditu. Izen-
emateak lasterketa baino ordu erdi
lehenago.
11:30. Patin-lasterketak 6 urtetik
gorakoentzat Katategi
industriagunean. Parte hartzaile
bakoitzak bere kaskoa, patinak eta
babestekoak eraman behar ditu. Izen-
emateak lasterketa baino ordu erdi
lehenago irteeraren ondoan.
19:00. Sagardo dastaketa San Migel
plazan.
21:00. Herensugea erretzea. 

ALEGIA
AZOKA EGUNA
11:00. Artisau eta Barazkien Azoka
Berezia egingo da, Kultura batzordeak
antolatuta, plazan. Herriko ekoizleen
produktuak ikusi eta erosteko aukera
izango da, eta erosketak egiten
dituztenen artean, azokako
produktuekin osaturiko sorta baten
zozketa egingo da 13:30ean.

TOLOSA 
BARATZE PARKEEN TOPAKETA
10:30. Jakoba Errekondoren komik
hitzaldia.
11:00. Haurren tailerra.
12:00. Hamaiketakoa. Ondoren, bisita
gidatuak, trikitilariak...
14:00. Herri bazkaria bertako
produktuekin, Lurlan-en eskutik.
ZIRKUA
12:00. Gure Zirkuak ikuskizunak
eskainiko ditu zezen plazan,  12:00etan
eta 16:00etan.  Sarrerak agortuta
daude.

ZIZURKIL
AZOKA BEREZIA
Ikusi egitarau osoa 5. orrialdean..

ASTELEHENA
URRIAK 02

ANOETA
DOKUMENTALA
19:00. Akabuko martxea dokumentala
ikusi ostean, solasaldia Aitor Gisasola
egilearekin Mikelasagasti
auditoriumean.

TOLOSA
INFORMAZIO SAIOA
18:00. Nola lortu espainiar
nazionalitatea? saioa izango da, kultur
etxean. 
ELKARRETARATZEA
19:00. Nagusien Eguna da nazioarte
mailan urriaren 1a, eta hori dela eta
elkarretaratzea egingo dute Trianguloa
plazan.

ERAKUSKETAK

TRIPLE PLANO
Erakusketaren inaugurazioa egingo dute,
hilak 30, 19:30ean. Azaroaren 4a bitartean
egongo da. 
GKo Gallery, Tolosa. 

ESKUEKIN ESATEN DIZUT
Oskia Karreraren eraskusketa
inauguratuko dute, eta liburuaren
aurkezpena izango da. Hilak 29, 19:00etan.  
Aranburu jauregia, Tolosa. 

ZINEMA

VERANO 1993
Larunbata (19:30).
Jatorrizko bertsioan,
gaztelerazko
azpidatziekin. 
Astelehena (20:30).
Ikuslearen eguna.
Leidor, Tolosa. 

SU MEJOR
HISTORIA
Larunbata (22:30).  
Igandea (19:30 eta
22:00).
Leidor, Tolosa. 

CARS 3
Igandea (17:00).
Haurrentzako zinema. 
Leidor, Tolosa. 

udako egunak amaitzearekin batera
esan niola agur nire operación bikini
pertsonalari, eta orain, operación
plumífero izeneko dietan murgildua
nago buru-belarri; hau ere pertsona-
lizatua. 

Gogoko dut gauzak
nire erara moldatzea eta
pertsonalizatzea, eta zer
esanik ez dietak! Gaiari
buruz zerbait ulertzen
duen edonori gauza bera
entzun diot nik: gorputz
guztiak desberdinak dira
eta bakoitzak bere gorpu-
tzari egokitutako dieta
behar du (ez dakit ze-
hatz-mehatz hau esaten
duten, baina aurrez esan
dut gauzak pertsonalizatzea gustuko
dudala). Eta nork ezagutzen du nor-
beraren gorputza norberak baino ho-
beto? Beraz, bukatu berri dudan ope-
ración bikini eta hasi berri naizen
operación plumífero neronek disei-
natu ditut nire erara.

Egia esan, aurten ere konturatze-
rako iritsi zitzaidan uda, eta lehen
hondartza eguna iristearekin batera
esan nion neure buruari: «Mireia,
oraingoan ere harrapatu zaitu zuri
eguzkiak depilatu gabe eta baita ne-

guko erreserba guztiak
gerri inguruan dituzula».
Hala, esan dezaket udako
lehen hondartza egunean
hasi nuela nire dieta, eta
badakizue, ezin miraririk
egin!

Operación plumíferore-
kin ordea denboraz hasi
naiz; iraileko lehen aste-
an oporretatik bueltatu
eta lankide batekin hitz
egitean. Bera orduan hasi

zela esan zidan, baina bion dietak ko-
munean izena bakarrik dutela esan-
go nuke. Berea asteko lau egunetan
kirola egin eta osasuntsu jatean oina-
rritzen da, eta nirea berriz, gorputza-
ri plumifero baten itxura ematean,
neguko hotzei aurre egiteko.

MIREIA GARAIBURU
HEZITZAILEA 

‘Operación X’ pertsonalizatuak

Gorputz guztiak
desberdinak dira eta

bakoitzak bere
gorputzari egokitutako
dieta behar du (ez dakit

zehatz-mehatz hau
esaten duten, baina

aurrez esan dut gauzak
pertsonalizatzea
gustuko dudala). 

Eta nork ezagutzen du
norberaren gorputza

norberak baino hobeto?

ADUR GOROSTIDI
HARITUZ-EKO KIDEA 

Bertsolari txapelketa berriz 
ere hemen dela
ta bertso jalea zai da 
bertsoz noiz bete ganbela
zortziko haundi ta txiki 
ta seiko motza bestela
puntuei erantzutea,
puntutan eta kartzela
eta eskualdeko lau
bertan izango direla
guztiei erakusteko
daukaten euskal labela
ta ahalik eta gehiena
disfrutatu dezatela
ta konformatzeko aina
puntu batu ditzatela

Doinua
Habanera

Txapelketa

Iritzia

I raileko azken egunetan sartu ga-
ren honetan, aitortu beharra
daukat badela hilabete inguru
aurtengo udari agur esan niola,

nahiz eta jakin orain dela astebete
eskas aldatu genuela urtaroz. Eta
noski, aitortu beharra daukat, nire

E rabakitzeko Eskubidea guztiz
demokratikoa da, eta bat na-
tor esatean, zoritxarrez Kata-
lunian demokrazia zapaldu

eta kakaztu egin dela. Ezin indarra
erabili, gutxiago berriz indar militarra
eta poliziala. Errudun nagusia Madril
izan da, normalean nazionalismo
handiek egiten dituzten, eta orain egi-
ten ari diren basakeri in-
justuak ikusteko ahalme-
nik ez duten hauek txi-
kien nazionalismoaren
gehiegikeriak ikusteko
begi-bista ikaragarria eta
harrigarria izaten dute.
Zenbat manifestu eta agi-
ri ari dira ateratzen. Ba-
dakit autodeterminazioa-
rekin eta burujabetza
osoarekin bakarrik zailak
direla arazo guztiak konpontzea, bai-
na elkarrizketa, konponketa eta irten-
bide instituzionala bilatu behar dira,
eta trabak eta langa luzeak ezeztatu.

Zubiak ezin dira apurtu. Katalunia-
ko eta Madrileko agintariek badute el-
karbidean jartzeko beharra eta politi-
ka egiteko aukera. Guztiok geure zer-
bait utzi beharreko ekintzak eta
proiektuak posible egitea. Ez dago
dogma politiko aldaezinik, edonork

esaten duela ere. Ez daude bide bake-
tsu adostuak besterik gizarteak bizi-
tzako ordena guztietan dituen arazo-
ak konpontzeko. Horrexegatik, etiko-
ki gaitzesgarria da herri borondateari
aurrez alderdi politikoek adostutakoa
berresteko eskatzea, eta horrekin ba-
tera, esandako adostasun aukera uka-
tzea proposamen aldaezinen bitartez,

gainera, fiskalak eta poli-
ziak «doberman» eran
erabiliz.

Benetan, Katalunian
giza eskubideak urratzen
ari dira. Indarra eta indar
hutsa erabiliz, eta ez
arrazoiaren indarra. Ta-
malgarria Espainiako
Gobernuaren jokabidea.
Bidea denok dakigu, her-
tzeetara joan gabe, kon-

ponketa politikoa bideratzea, «Estatut
Berria» berreraikitzea eta Kataluniako
nortasun nazionala berrosatzea eta al-
derdi politikoen eta gizarte zibileko
erakundeekin elkar lotzea beharrez-
koa dela. Ezin da gizarte osoa amilde-
gi ertz batean utzi. Apika-apika, ez za-
tika, etika eta politika uztartuz,
gehiengo soziala lortuz eta etorkizuna
argituz. Uste dut, Euskadi esku one-
tan dagoela eta aberri-herri bidea

JOXE AGUSTIN
ARRIETA

IRAKASLEA 

Irtenbide politikoa
Katalunian

Benetan, Katalunian
giza eskubideak
urratzen ari dira. 
Indarra eta indar hutsa
erabiliz, eta ez
arrazoiaren indarra. 
Tamalgarria Espainiako
Gobernuaren jokabidea

KOMIKIA GORKA SALABERRIA

eraikitzen ari garela: giza-garape-
na eta integrazio soziala bultzatuz;
enplegua eta ekonomia berrindar-
tuz; bizikidetza zainduz eta giza-
eskubideak errespetatuz; eta Eus-
kadiren autogobernua hobeagotuz
eta sendotuz.

EGURALDIA

OSTIRALA
Tenperatura beroekin jarraituko
dugu, baina, atzokoa baino zertxo-
bait beherago. Tenperatura 25-27
graduren bueltan. Uda beteko egu-
raldiaz gozatzeko aukera izango da.
Eguerditik aurrera ipar-mendebal-

deko haizearekin
tenperatura pix-
ka bat freskatuko
da, egunaren bu-
kaerarako hoz-
tuz. Hodeiak
ugarituko dira
zerua estaliz. Ez
da euririk egitea
espero.

LARUNBATA
Larunbatean,

arratsaldeko lehen ordura arte egu-
raldi motela izango dugu, euria egi-
teko aukerarekin. Eguerditik aurrera
haizeak ipar-ekialdera egingo du eta
frontea pasa egingo da. Tenperatu-
rak behera egingo du, dezente fres-
katuz: 17-18 graduko maximak.

IGANDEA
Igandean, hego haizea nagusituko
da, eta nahiko bizi ibiliko da egun
guztia zehar. Tenperaturak gora
egingo du, 23 gradura arte, eta oso
tenperatura atsegina izango da. Ez
da euririk espero, baina zerua oso es-
talita mantenduko da ia egun guz-
tian zehar. Eguraldi motel samarra
izango da.

ASTELEHENA
Astelehenean, arratsaldeko lehen or-
dura arte euri pixka bat egingo du,
mendebaldeko haizearekin tenpera-
turan ez da aldaketa handirik izango,
eta joerari dagokionean aste erdian
motelaldia espero da, euri pixka ba-
tekin, baina, hortik aurrera eguraldi
egonkor eta eguzkitsuak etorriko
dira.

FARMAZIAK

IRAILAK 29, OSTIRALA
TOLOSA
Egunekoa. Olarreaga, I. Korreo kalea, 2.  
Telefonoa: 94367 01 28.

IRAILAK 30, LARUNBATA
TOLOSA
Egunekoa. Morant, R. Zabalarreta
lorategiak, 1. Telefonoa: 943 67 38 49.

URRIAK 01, IGANDEA
TOLOSA
Egunekoa. Santamaria, I. Nafarroa
etorbidea, 2. Telefonoa: 943 65 46 10. 

URRIAK 02, ASTELEHENA
TOLOSA
Egunekoa. Bengoetxea, E. Kale Nagusia, 7.
Telefonoa: 943 67 06 48.

ZERBITZUAK
TOLOSALDEA

GAUEKOA:  • Morant, R. 
Zabalarreta Lorategiak, 1.

Tel.: 943 67 38 49. TOLOSA

ATARIA 
IRRATIA
OSTIRALA
09:00. Pasahitza magazina. 
Iker Ibarluzearen eskutik eguraldia,
Kataluniari buruzko solasaldia Martxelo
Otamendi Bartzelonatik eta Garbiñe
Biurrun, Juan Inazio Hartsuaga eta Iñaki
Azaldegi estudiotik,  Tolosaldea Garatzenen
tartea, azken ostirala eta Tolosako azokari
eskainitako tartea. 
11:00. Hamaiketakoa. Gure eskualdeari
begirada: Gaurkoan, Alegialdea. 
12:00. Entzuteko Jaioak musika saioa. 
17:00-20:00. Goizeko saioek utzitako
onena.

LARUNBATA
11:00. Trikiti musika.
14:00. (H)ari naizela. 
Imanol Artolak gidatutako bertso saioa.
16:00. Entzuteko Jaioak.
18:00. Entzuteko Jaioak. 

IGANDEA
16:00. Entzuteko Jaioak.
18:00. Entzuteko Jaioak. 

ASTELEHENA
08:00. Kataluniari buruzko berezia Info7
irratiarekin.
09:00. Pasahitza magazina. Iker
Ibarluzearen eguraldi iragarpena,
asteburuak utzitakoaren errepasoa,
Kataluniari begirada eta Iñaki Zubeldia Kale
Kantoitik.
11:00. Hamaiketakoa. Gure eskualdeari
asteroko begirada. Gaurkoan, Ibarraldea. 
12:00. Entzuteko Jaioak musika saioa. 
17:00-20:00. Goizeko saioek utzitako
onena.

107.6 fm
www.ataria.eus

IRAGARKI 
LABURRAK
ALOKAGAI
Denda. 120 metro kuadroko elikadura
denda alokatzen da Ibarran. Arraindegia,
frutategia, ardotegia, urdaitegia... altzari
eta tresna onekin horniturik. Deitu
konpromisorik gabe ikusteko: 636143514.

LAN BILA
Etxeko lanetarako. Emakumea behar da
Iruran, etxeko lanak egiteko. Sukaldean
dakiena. Asteartetik ostiralera goizez ordu
eta erdi. Interesatuek deitu:  625705062.

LAN ESKAINTZA
Zerbitzaria. Zerbitzari bat behar da
asteburuetarako Amezketan.
Interesatuek deitu 605727730ra edo idatzi
beartzana@beartzana.com -era.
Salmenta laguntzailea. Aseguruen
komertzializazioan lan egingo duen
salmenta laguntzailea behar da. Negozio
trebetasuna eta profil komertziala
edukitzea eskatzen da. Ordainsaria: finkoa
+ pizgarriak (hilero, hiruhilero)+ barne
formazioa. Interesatuek bidali CVa
agencia753@agencia.santalucia.es
helbidera.

28 KANALA
OSTIRALA
12:30. Ur eta lur.
13:30. Gaurkoan Tolosaldetik.
17:30. Gaurkoan Tolosaldetik.
21:30. Gaurkoan Tolosaldetik.
22:00. Bestaz -Besta.
23:30. Iparrerat.
23:30. Gaurkoan Tolosaldetik. 

a030_ataria_Diseinua  2017/09/28  17:00  Página 1



a031_ataria_Diseinua  2017/09/28  15:15  Página 1



a032_ataria_Diseinua  2017/09/28  13:49  Página 1


